
ËSHTË KOHA E
BASHKËPUNIMIT,

TË KUQE

Me rastin e 18-vjetorit të sulmit 
terrorist ndaj kullave binjake të
Shteteve të Bashkuara të Amerikës të
mërkurën në Republikën e Kosovës
është inauguruar memoriali "Kosova
kujton" kushtuar viktimave të 
11 shtatorit në ShBA. Me këtë rast
liderët shtetërorë kanë thënë se
Kosova është rreshtuar bashkë me
Amerikën në koalicionin global për
ta luftuar terrorizmin

FAQE 4-5

Kandidati i PDK-së për deputet,
Shqiptar Demaçi, ka bërë me dije se
Kosova nuk e ka luksin që partitë
politike t'i vendosin njëra-tjetrës
vija të kuqe. Në këtë intervistë
dhënë gazetës "Epokën e re", në të

cilën ka folur për angazhimin e vet
në politikë, Demaçi ka thënë se
subjektet politike duhet të
bashkëpunojnë për të mirën e 
qytetarëve e jo të ndahen për
interesa të ngushta. Sipas tij,

Kosova ka nevojë për ide të reja dhe
të dekontaminuara. Djali i simbolit
të rezistencës kombëtare, Adem
Demaçit, ka treguar se në politikë
do të angazhohet për politika 
ambientale dhe shëndetësore

- Do të jap kontribut me ide të
reja për mbrojtjen e ambientit
dhe të shëndetit

NË OBORRIN E NDËRTESËS SË QEVERISË SË KOSOVËS ËSHTË INAUGURUAR 
MEMORIALI "KOSOVA KUJTON" KUSHTUAR VIKTIMAVE TË 11 SHTATORIT NË SHBA

KOSOVA PËRKUJTON VIKTIMAT
E 11 SHTATORIT NË SHBA

FAQE 3

TIRANË, 111 SHTATOR - Presidenti i
Shqipërisë, Ilir Meta, tha të
mërkurën në një konferencë me
gazetarë, se Komisioni i Venecias
do ta ketë gjithë informacionin e
nevojshëm në dispozicion për 30
qershorin. "Koha për t'u kthyer
përballë medieve dhe opinionit
publik, aq më tepër që kemi
pasur miq të rëndësishëm, siç
është Komisioni i Venecias. Dua
ta falënderoj Kuvendin për
respektin dhe vlerësimin ndaj
Komisionit të Venecias dhe t'jua

bëj me dije juve dhe opinionit
publik se bashkëpunimi i
Presidencës me Komisionin e
Venecias do të jetë i shkëlqyer",
tha presidenti Ilir Meta.
Delegacioni i Komisionit të
Venecias ishte këto dy ditë në
Tiranë dhe ka zhvilluar takime
me krerët më të lartë të shtetit
dhe të politikës për t'u njohur me
pretendimet e palëve mbi nis-
mën për shkarkimin e presiden-
tit Ilir Meta. Të parët që dhanë
mendimin e tyre ishin përfaqë-

suesit e opozitës. 
Delegacioni u ndal më pas në
takimin me sekretarin e
përgjithshëm të PS-së, Taulant
Balla dhe më tej në presidencë ku
mësohet se janë dhënë 
argumentet për dekretin e
anulimit të zgjedhjeve vendore
më 30 qershor. 
Pas diskutimeve në një deklaratë
për medie Meta shprehet se nëse
do të ishin respektuar 
rekomandimet e Komisionit të
Venecias në të kaluarën,

Shqipëria nuk do të ishte kurrë
në këtë situatë. Ndërkaq në
takimin me kreun e kuvendit,
Gramoz Ruçi, është diskutuar si
për Komisionin Parlamentar
Hetimor ndaj presidentit, ashtu
dhe për reformën në drejtësi, vet-
tingun ndaj funksionarëve të
lartë apo dhe ligjin mbi pronës-
inë dhe të drejtën e zgjedhësve
për të paraqitur një nismë ligjore.
Edhe përfaqësuesit e opozitës së
re kanë dhënë mendimin e tyre
për sa i përket krizës politike.

Ndërsa në kryeministri është
diskutuar mbi krizën politike si
dhe mbi situatën e krijuar pas
zhdekretimit të 30 qershorit.

PRISHTINË, 111 SHTATOR -
Zëvendësndihmësi i Sekretarit të
Shtetit, Matthew Palmer, i cili
është emëruar edhe përfaqësues
special i ShBA-së për Ballkanin
Perëndimor, do ta vizitojë
Republikën e Kosovës. Një gjë të
tillë e kanë konfirmuar përmes
një përgjigje me shkrim nga
Ambasada e Shteteve të
Bashkuara të Amerikës në
Prishtinë. Megjithatë, ende nuk
është caktuar data se kur Palmeri
do të qëndrojë në Kosovë. "I dër-

guari special Matthew Palmer
planifikon ta vizitojë Kosovën.
Sidoqoftë, data e vizitës së tij nuk
është caktuar ende", thuhet në
përgjigjen e Ambasadës së 
ShBA-së në Prishtinë për Gazetën
"Express". Kjo do të jetë vizita e tij
e parë në Kosovë në cilësinë e
përfaqësuesit special të ShBA-së
për rajonin e Ballkanit
Perëndimor.
Matthew Palmer më 30 gusht të
këtij viti, me një vendim të 
sekretarit të shtetit amerikan,

Mike Pompeo, është emëruar
përfaqësues special për Ballkanin
Perëndimor. Sipas njoftimit 
zyrtar të lëshuar në faqen e
Departamentit të Shtetit, thuhet
se roli i Palmerit do të jetë që t'i
drejtojë përpjekjet amerikane për
ta forcuar angazhimin diplomatik
amerikan në mbështetje të
paqes, stabilitetit dhe prosperitetit
në rajon si dhe në përqendrimin
e integrimit të vendeve të
Ballkanit Perëndimor në 
institucionet perëndimore.

Mathew Palmer viziton Kosovën

BEOGRAD, 111 SHTATOR - Presidenti
i Çekisë, Milos Zeman, tha të
mërkurën në Beograd se do të
diskutojë me ekspertët
kushtetues të vendit të tij
mundësinë e tërheqjes së njo-

hjes së pavarësisë së Kosovës,
një veprim që nuk përkon me
postin kryesisht ceremonial të
tij.
Presidenti çek, i cili po viziton
Serbinë, tha një ditë më parë se

nuk i pëlqen Kosova, pavarësia
e së cilës është njohur nga më
shumë se 100 vende të botës,
përfshirë edhe 23 vende anëtare
të Bashkimit Evropian.
Çekia e ka njohur Kosovën në

maj të vitit 2008. "Nuk jam dik-
tator, por ajo që mund të bëj
është se pas një muaji mblidhet
Këshilli Kushtetues dhe unë do
ta shtroj çështjen nëse është e
mundur të tërhiqet njohja e
pavarësisë së Kosovës", tha pres-
identi çek në një konferencë me
gazetarë bashkë me presidentin
e Serbisë, Aleksandër Vuçiq.
Autoritetet në Kosovë nuk
komentuan deklaratat e 
presidentit 74-vjeçar, që është i
njohur për qëndrime
kundërthënëse, por ato nxitën
reagime në Çeki.
Presidenti i senatit çek, Jaroslav
Kubera, u tha medieve në Çeki
se presidenti Zeman bëri
deklarata të tilla vetëm për t'ua
bërë qejfin serbëve, por ideja e tij
është joreale. "Presidenti mund
të thotë çfarë të dojë, por nuk
është ai që mund të bëjë diçka.
Do të ishte debat i madh për
asgjë", cituan mediet çeke 
presidentin e Senatit, ka njoftuar
voa.
Shefi i diplomacisë çeke Tomas
Petriçek tha se nuk sheh asnjë
arsye për një debat të tillë dhe
se kjo nuk do të ishte në interes
të Republikës Çeke.

Përfaqësues të opozitës në Çeki
i dënuan deklaratat e presidentit
Zeman duke theksuar se nuk
është punë e tij të përzihet në
vendimet e qeverisë. 
Presidenti çek ishte kryeministër
në vitin 1999 kur NATO-ja 
bombardoi Serbinë për t'u
dhënë fund mizorive të forcave
serbe në Kosovë. 
Presidenti serb, Aleksandër
Vuçiq, tha se Serbia ka marrëd-
hënie të mira me NATO-n. "Do
të përpiqemi gjithmonë të kemi
marrëdhënie të tilla në të
ardhmen në mënyrë që viti 1999
të mos ndodhë më. Plagët e
popullit serb nga viti 1999 ende
nuk janë shëruar dhe sot është
vështirë të gjesh dikë që ta 
kuptojë atë që NATO-ja ka bërë
në vitin 1999", tha presidenti serb.
Kosova shpalli pavarësinë e saj
nëntë vjet pas ndërhyrjes së
NATO-s që i dha fund luftës gati
dyvjeçare. Serbia vazhdon ta
kundërshtojë shtetësinë e
Kosovës, por aspiratat e të dy
vendeve për anëtarësim në
Bashkimin Evropian janë të
kushtëzuara me një marrëveshje
normalizimi marrëdhëniesh
ndërmjet tyre.

Presidenti çek dëshiron 
të rishqyrtohet njohja e Kosovës,

kundërshtohet në Pragë 

Meta: Bashkëpunim me Komisionin e Venecias

Ideja e presidentit të Çekisë, Milos Zeman, se do ta shqyrtojë
mundësinë e tërheqjes së njohjes së pavarësisë së Kosovës, është
kundërshtuar nga presidenti i Senatit çek, Jaroslav Kubera, dhe nga
shefi i diplomacisë çeke Tomás Petriçek

Shqipe HHETEMI

PRISHTINË, 111 SHTATOR - Në
oborrin e ndërtesës së
Qeverisë së Kosovës të
mërkurën është inauguruar
memoriali "Kosova kujton"
kushtuar viktimave të 11 
shtatorit nga sulmet terroriste
në Shtetet e Bashkuara të
Amerikës. Në këtë ceremoni
kanë marrë pjesë zyrtarët
qeveritarë si dhe ambasadori
amerikan në Kosovë, Philip
Kosnett. Me këtë rast, diplomati
amerikan ka thënë se 11 
shtatori është një ditë e zymtë
për amerikanët dhe se kudo
nëpër botë kujtohen me pikëllim
humbja e gati tre mijë njerëzve
të pafajshëm. Kosnett ka thënë
se sulmi i 11 shtatorit të vitit
2001 ka qenë sulm kundër 
civilizimit. "Amerika gjithmonë
do ta kujtojë ndihmën që ka
marrë nga e gjithë bota dhe
përgjigjja e miqve tanë nga
Kosova ishte e menjëhershme
dhe e sinqertë. Pas sulmit në
Kosovë njerëzit mblidheshin
që të marshonin dhe mbësht-
esnin Amerikën me ndezjen e
qirinjve, dhurimin e gjakut,
madje disa qytetarë të Kosovës
dolën vullnetarë që t'i bashkohen
ushtrisë amerikane që të 
luftojnë në luftën globale

kundër terrorizmit", ka
deklaruar Kosnetti, duke thënë
se kjo mbështetje e përzemërt
është një konfirmim i një 
lidhjeje të thellë në mes të
njerëzve të Shteteve të
Bashkuara dhe atyre nga
Kosova.
Ndërsa kryeministri në largim,
Ramush Haradinaj, ka thënë se
18 vjet më parë edhe Kosova e
ka përjetuar rëndë sulmin ndaj
popullit amerikan. "Kosova
kujton çdo vit në këtë datë të
rënët, martirët e kësaj dite,
njëkohësisht bashkëndien me
Amerikën", ka deklaruar
Haradinaj. 
Duke kujtuar tragjedinë e 11
shtatorit, ai ka thënë se kjo ditë
në Kosovë do të kthehet në tra-
ditë dhe se në çdo 11 shtator të
çdo viti do t'i nderojnë të rënët
në Amerikë para se ta fillojnë
punën institucionet e vendit.
"Sepse i konsiderojmë si tanët,
sepse Amerika ishte me ne për
lirinë tonë dhe është garancë
për lirinë në botë e ne çdoherë
do të jemi bashkë me
Amerikën për ta mbrojtur 
lirinë. Nderime për të rënët",
ka theksuar Haradinaj. 
Edhe ish-kryetari i Kuvendit të
Kosovës, Kadri Veseli, ka
përkujtuar tragjedinë e 11
shtatorit në Shtetet e
Bashkuara të Amerikës. Ai ka

thënë se 18 vjet më parë
shtetet paqedashëse me
demokraci të lira përjetuan një
tragjedi botërore. "Ai sulm na
ka prekur të gjithëve dhe se
terrorizmi është një e keqe për
gjithë njerëzimin, pa dallim
kombi, feje dhe race. Kosova
është rreshtuar bashkë me
popujt e lirë, me ShBA-në në
krye, në koalicionin global për
ta luftuar terrorizmin, kurse
brenda e jashtë vendit promovon
me shumë përkushtim liritë
universale që parandalojnë
ekstremizmin e dhunshëm",
ka shkruar Veseli në llogarinë e
vet në "Facebook" .
Edhe kryetari i Nismës
Socialdemokrate, Fatmir
Limaj, ka kujtuar 18-vjetorin e
sulmeve terroriste të 11 shtatorit
në ShBA. Ai ka deklaruar se
qytetarët e Kosovës ndajnë
dhimbjen me familjet të cilat
humbën më të dashurit e tyre.

"18 vjet nga sulmet terroriste
të 11 shtatorit të vitit 2001 në
ShBA, ku humbën jetën një
numër i madh i qytetarëve të
pafajshëm nga e mbarë bota.
Qytetarët e Kosovës ndajnë
dhimbjen me familjet të cilat
humbën më të dashurit e tyre.
Kosova është rreshtuar 
krah ShBA-së dhe botës
demokratike në luftën kundër
terrorizmit", ka thënë Limaj.
Edhe lideri i Lëvizjes
Vetëvendosje, Albin Kurti, ka
përkujtuar 11 shtatorin e vitit
2011, ku mijëra njerëz janë
vrarë nga sulmi terrorist në
kullat binjake në ShBA. Kurti
ka thënë se Kosova bashkëndien
thellë me dhimbjen e popullit
amerikan. "Më 11 shtator 2001,
në një mëngjes të kthjellët,

vdekja ra nga qielli. Mijëra
njerëz me prejardhje nga e
gjithë bota u vranë e me mijëra
të tjerë u plagosën nga një
sulm terrorist i cili tronditi
gjithë botën. Kosova bashkëndien
thellë me dhimbjen e popullit
amerikan dhe familjet e 
viktimave. Ne e dimë se çdo të
thotë humbja e njerëzve të
pafajshëm pasi edhe sot jetojmë
çdo ditë me dhimbjet dhe 
pasojat e luftës, me ankthin dhe
vuajtjet për ata që ende janë të
pagjetur. Ne jemi mirënjohës
për ndihmën, përkrahjen dhe
miqësinë e popullit amerikan
dhe të vendosur për luftimin e
terrorizmit të të gjitha ngjyrave
dhe krahëve", ka shkruar 
Kurti në llogarinë e vet në
"Facebook".

Në oborrin e ndërtesës së Qeverisë së Kosovës është inauguruar memoriali 
"Kosova kujton" kushtuar viktimave të 11 shtatorit në ShBA

Kosova përkujton viktimat 
e 11 shtatorit në ShBA 

PRISHTINË, 111 SHTATOR - Kosova
nuk do të marrë pjesë në
takimin e kryeministrave të
vendeve të Grupit të
Vishegradit dhe të Ballkanit
Perëndimor i cili do të mbahet
të enjten në Pragë. 
Zëdhënësja e Qeverisë në
largim, Donjeta Gashi, ka thek-
suar se Kosova është në një
cikël të zgjedhjeve të
parakohshme dhe se
angazhimet e kanë pamundë-
suar pjesëmarrjen në samit të
kryeministrit në largim,
Ramush Haradinaj. "Haradinaj
e konsideron Samitin e

Vishegradit si një forum shumë
të rëndësishëm, që kontribuon
në proceset demokratike,
bashkëpunimin dhe kultivimin
e vlerave të larta evropiane
dhe, për këtë arsye, Kosova do
të vazhdojë të jetë pjesë
integrale dhe aktive e tij", ka
deklaruar Gashi për "Radion
Evropa e Lirë".

Kosova nuk merr
pjesë në Samitin e
Vishegradit në Pragë

Me rastin e 18-vjetorit të sulmit terrorist ndaj
kullave binjake të Shteteve të Bashkuara të
Amerikës të mërkurën në Republikën e
Kosovës është inauguruar memoriali "Kosova
kujton" kushtuar viktimave të 11 shtatorit në
ShBA. Me këtë rast liderët shtetërorë kanë
thënë se Kosova është rreshtuar bashkë me
Amerikën në koalicionin global për ta luftuar
terrorizmin

Muhamet KKOCI

PRISHTINË, 111 SHTATORI -
Kandidati i PDK-së për
deputet, Shqiptar Demaçi, ka
ftuar të gjitha subjektet politike
që ta shikojnë interesin e
përgjithshëm dhe të heqin dorë
prej interesave të ngushta par-
tiake. Ai ka thënë se është koha
që të ketë mendime të reja dhe
të pakontaminuara në politikë.
Në këtë intervistë dhënë
gazetës "Epoka e re", Demaçi
ka vlerësuar se partitë politike
duhet të bashkëpunojnë për
interesa kombëtare e jo t'i ven-
dosin vija të kuqe njëra-tjetrës.
"Për dekontaminimin e ambientit
dhe dekontaminimin gjeneral
është mirë të fillojmë të 
mendojmë dhe të kemi ide të
pakontaminuara. Është mirë të
kemi bashkëpunim. Në këtë
fazë është luks i madh të 
mendohet se si t'i vendosim

njëri-tjetrit vija të kuqe. Pra,
është koha të mos ketë fare vija
të kuqe, por të kemi
bashkëpunim të ndërsjellë", ka
thënë Demaçi.
Djali i simbolit të rezistencës
kombëtare, Adem Demaçit, ka
deklaruar se subjektet politike
duhet të angazhohen maksimal-
isht për të mirën e qytetarëve.
"Është e rëndësishme që partitë
politike të heqin dorë nga
interesat e ngushta për hir të
interesave të qytetarëve. Nuk
është mirë të fokusohemi në
vija të kuqe dhe blloqe të
mendjes, por të përpiqemi të
kemi një bashkëpunim sa më të
mirë në mes të partive.
Shpresoj se do të kemi një
fushatë korrekte dhe
demokratike, kur secili do t'i
prezantojë idetë e veta dhe 
të fitojë më i miri", është
shprehur ai.
Demaçi, i cili në listën e PDK-së
do ta mbajë numrin 55, ka

treguar arsyet e kyçjes në 
politikë. Ai ka thënë se me tërë
kapacitetin profesional dhe
njerëzor do të angazhohet për
mbrojtjen e ambientit. Sipas tij,
kjo drejtpërdrejt ndikon në
shëndetin e qytetarëve. "Siç
dihet, ambienti ndikon në
shëndetin e njeriut. Si profesionist
gjatë punës sime kam parë
shumë probleme shëndetësore
të lidhura me ambientin, pra
shumë shkaqe të sëmundjeve
të ndryshme që vijnë si pasojë e
ambientit. Prandaj, meqenëse
ne merremi me pasoja, tani
është koha të përpiqemi që
shkaqet e këtyre sëmundjeve t'i
minimizojmë dhe mundësisht
t'i eliminojmë", është shprehur
ai.

"Epoka ee rre": Z. Demaçi, çka ju
shtyri t'i hyni politikës?
Demaçi: Përvoja jetësore dhe
profesionale më ka mundësuar
të kem informacione për

shumë çështje të cilat tani më
lejojnë të jap diçka nga
angazhimi im profesional dhe
në përgjithësi për shoqërinë
tonë. Siç e ka thënë edhe
kolegu im, Migjen Kelmendi,
këto ditë, në një intervistë, ne
jemi shërbëtorë publikë, pra ne
nuk synojmë të bëhemi 
politikanë të rangut të lartë.
Sepse për të qenë politikanë
duhet të kesh një bagazh politik
në mënyrë që të merresh me
politika të mëdha. Ne do të
jemi shërbëtorë publikë dhe do
të përpiqemi që ta përmirësojmë
jetën e qytetarëve në Kosovë. 

"Epoka ee rre": Pse vendoset t'i
bashkoheni PDK-së dhe të
bëheni pjesë e listës për
deputetë të kësaj partie?
Demaçi: Pas bisedave me 
ministrin e Shëndetësisë, z.
Uran Ismajli, dhe pas të kontakteve
me kryetarin e PDK-së, z.
Veseli, e gjeta një mbështetje te

ta, veçanërisht për problematikën
ambientale. Pas kësaj mbështetje
vendosa me kënaqësi ta jap
angazhimin tim në këtë sferë.
Sepse, siç dihet, ambienti
ndikon në shëndetin e njeriut.
Si profesionit gjatë punës sime
kam parë shumë probleme
shëndetësore të lidhura me
ambientin, pra shumë shkaqe
të sëmundjeve të ndryshme
vijnë si pasojë e ambientit.
Prandaj, meqenëse ne merremi
me pasoja, tani është koha të
përpiqemi që shkaqet e këtyre
sëmundjeve t'i minimizojmë
dhe mundësisht t'i eliminojmë.
Në këtë drejtim unë me
kapacitetet e mia do të 
përpiqem t'i gjejmë këto
shkaqe dhe t'i eliminojmë
brenda mundësive. 

"Epoka ee rre": Sa jeni optimist se
do t'ia arrini t'i realizoni këto
synime për ambientin?
Demaçi: Ndoshta tani kjo është

Flet për "Epokën e re", Shqiptar Demaçi 

Është koha e bashkëpunimit,
- Do të jap kontribut me
ide të reja për mbrojtjen e
ambientit dhe të shëndetit

Kandidati i PDK-së për deputet, Shqiptar
Demaçi, ka bërë me dije se Kosova nuk e
ka luksin që partitë politike t'i vendosin
njëra-tjetrës vija të kuqe. Në këtë intervistë
dhënë gazetës "Epokën e re", në të cilën
ka folur për angazhimin e vet në politikë,
Demaçi ka thënë se subjektet politike
duhet të bashkëpunojnë për të mirën e
qytetarëve e jo të ndahen për interesa të
ngushta. Sipas tij, Kosova ka nevojë për
ide të reja dhe të dekontaminuara. Djali i
simbolit të rezistencës kombëtare, Adem
Demaçit, ka treguar se në politikë do të
angazhohet për politika ambientale dhe
shëndetësore

fushë e re, por mendoj se tani
njerëzit do ta shohin mundësinë
që ta mbrojnë shëndetin duke
u nisur nga ambienti. Në këtë
drejtim kam mbështetje të mirë
nga kolegët politikanë, por më
shumë kam shpresë se për
arritjen e këtij synim do të
mbështetemi nga qytetarët në
angazhimet tona për mirëqenien
shëndetësore dhe ambientale
të tyre. 

"Epoka ee rre": Meqenëse si 
profesionist vini nga një fushë e
caktuar, ku çdo ditë përballeni
me qytetarët, në cilat 
problematika të qytetarëve
duhet të fokusohen kësaj radhe
subjektet politike?
Demaçi: Temat e mëdha
mbeten tema kornizë, mirëpo
qytetarëve iu intereson të kenë
rrymë, të kenë ujë, ushqim,
vende pune dhe gjera të tjera.
Pensionistëve iu intereson që të
ketë pension të dinjitetshëm

dhe të rregullt, dhe të gjitha
shtresave të tjera iu intereson të
kenë kushte sa më të mira për
jetesë. Besoj se orientimet e
partive politike duhet të jenë në
shërbim të përmirësimit të
kushteve të jetës së qytetarëve
dhe kushteve ambientale. 

"Epoka ee rre": Çka ju bën më të
veçantë në këtë listë? 
Demaçi: Secili njeri e ka një
bagazh të vetin jetësor dhe pro-
fesional. Në PDK, po ashtu, ka
edhe mjekë të tjerë, mjekë të
profileve të ngjashme. Kam
parë aty dy onkologë, psikiatër,
me të cilët mund të kemi
bashkëpunim të jashtëzakon-
shëm për mbrojtjen e shëndetit
të qytetarëve të Kosovës. Unë
jam më i moshuar se ta në
aspektin e përvojës jetësore. Po
ashtu, e njoh bukur mirë
Prishtinën, sepse kam lindur
dhe jam rritur këtu, e njoh se si
frymon Prishtina dhe si ka
ndryshuar gjatë kohës. Pra,
mendoj se mund të japë 
kontribut me ide për mbrojtjen
ambientale dhe mbrojtjen
shëndetësore.

"Epoka ee rre": Meqenëse vini nga
fusha e shëndetësisë, një sektor
që vazhdimisht kritikohet nga
qytetarët, në këtë mandat PDK-ja
pretendon se ka bërë gjera të
mira. Sa është punuar në 
shëndetësi gjatë këtij mandati?
Demaçi: Shëndetësia është një
oqean i madh. Sado që investon
në të ajo nuk mjafton. Mendoj
se ministri Ismajli, me stafin e
vet, është përpjekur maksimalisht
të bëjë një përmirësim në
furnizime të mjeteve shpenzuese,
njëkohësisht të aparaturës së
re. Natyrisht se ngelin shumë
punë të tjera të cilat besoj se në
mandatin e ardhshëm mund
dhe duhet të realizohen.
Veçanërisht duhet të ndodhë
dërgimi i mjekëve të rinj, që të
përmirësohen në shkathtësitë e
tyre mjekësore dhe kirurgjike.

"Epoka ee rre": Pra, mendoni se
qeveria e ardhshme duhet ta
ketë prioritet shëndetësinë?
Demaçi: Natyrisht se shënde-
tësia është një prej shtyllave të
shtetit. Pas ushtrisë, policisë,
arsimit, shëndetësia është prej
shtyllave kryesore që e mban
shtetin. Një shëndetësi e
fuqishme prodhon shëndetet
më të mirë për popullatën dhe
një mirëqene më të mirë për
gjithë qytetarët e Kosovës.

"Epoka ee rre": Cilat janë pritjet e
juaja më 6 tetor? Si mendoni se
do të dalë PDK-ja?
Demaçi: Mendoj se PDK-ja po
bën një organizim të mirë për
fushatën. Besoj se kjo përpjekje

do të jetë e suksesshme dhe më
6 tetor do të kemi një rezultat të
mirë. 

"Epoka ee rre": Jeni bërë pjesë e një
partie së cilës pothuajse të gjitha
partitë e tjera i kanë 
vendosur vija të kuqe. Si e keni
parë këtë qëndrim të këtyre
partive?
Demaçi: Për dekontaminimin e
ambientit dhe dekontaminimin
gjeneral është mirë të fillojmë të
mendojmë dhe të kemi mendime
dhe ide të pakontaminuara. Është
mirë të bashkëpunojmë. Jemi në
një fazë që është luks i madh të

mendohet se si t'i vendosim njëri-
tjetrit vija të kuqe. Pra, është koha
që të mos ketë fare vija të kuqe,
por të kemi bashkëpunim të
ndërsjellë mes partive politike.
Sepse, në fund të fundit, partitë
politike janë instrumente politike
të cilat synojnë ta përmirësojnë
jetën e qytetarëve. Secili instrument
politik e ka rëndësinë e vet, 
prandaj të gjitha partitë duhet të
bashkëpunojnë në mes vete për
qytetarët e Kosovës.

"Epoka ee rre": Pra, mendoni se
është koha që partitë të heqin
dorë nga interesat e ngushta?

Demaçi: Është e rëndësishme që
partitë politike të heqin dorë nga
interesat e ngushta për hir të
interesave të qytetarëve. Nuk
është mirë të fokusohemi në vija
të kuqe dhe blloqe të mendjes,
por të përpiqemi të kemi
bashkëpunim sa më të mirë mes
partive. Shpresoj se do të kemi një
fushatë korrekte dhe
demokratike, ku secili do t'i
prezantojë idetë e veta dhe të
fitojë më i miri. Besoj se fituesi i
këtyre zgjedhjeve pastaj do të
mendojë për të gjithë qytetarët,
në mënyrë që secili qytetar ta
ndiejë dorën e shtetit.

, jo e vijave të kuqe

PRISHTINË, 111 SHTATOR -
Presidenti i Republikës së
Kosovës, Hashim Thaçi, në
ditën e dytë të vizitës shtetërore
në Japoni, ka takuar anëtarët e
Lidhjes së Miqësisë në
Kuvendin e Japonisë. Në këtë
takim presidenti Thaçi ka thek-
suar se Lidhja e Miqësisë është
rritur dhe përtërirë me deputetë
të rinj dhe i ftoi ata ta vizitojnë
Kosovën. Sipas tij, hapja e
Ambasadës së Japonisë që do të
bëhet së shpejti në Prishtinë
është një dëshmi tjetër e
bashkëpunimit dhe thellimit të
miqësisë ndërmjet dy shteteve.
"Raportet me Japoninë janë
duke shënuar përmirësim të
hovshëm për çfarë më duhet ta
falënderoj kryeministrin Abe,
ministrin e Punëve të Jashtme

dhe juve miq të nderuar", ka
shtuar ai.
Presidenti Thaçi ka folur edhe
për aspiratat e Kosovës për anë-
tarësim sa më të shpejtë në
NATO dhe në Bashkimin
Evropian. "Në Kosovë ka kon-
sensus të plotë që anëtarësimi
në NATO dhe BE nuk ka alter-
nativë, duke iu bashkuar vlerave
perëndimore", ka thënë ai. 
Nga ana tjetër, Ryu Shionoya,
kryetar i grupit të miqësisë me
Kosovën, ka theksuar se të gjithë
deputetet, anëtarë të këtij grupi,
do të angazhohen për ta rritur
bashkëpunimin tregtar dhe
ekonomik ndërmjet dy
shteteve.
Në darkë ishin edhe ministri i
Lojërave Olimpike tani në
detyrë të re në partinë LDP,

deputeti Eto i rizgjedhur 13
herë, zëvendësministrja e
punëve të jashtme znj. Abe, e
cila e ka vizituar Kosovën në
shkurt, këshilltari i kryeministrit
Abe për siguri, z. Sonoura dhe
deputeti Nakajama nga Osaka,
deri vonë kryetar i Komisionit
për Politikë të Jashtme.
Në këtë takim ishte edhe
deputeti Kenji Wakamyia, krye-
sues i Komisionit për Punë të
Jashtme në Parlamentin e
Japonisë që, ndonëse nuk është
anëtar i Lidhjes, shprehu
kënaqësi për angazhimin për
thellim të bashkëpunimit,
veçanërisht në ekonomi.
Presidenti Thaçi nesër do ta
vazhdojë agjendën e tij me
takime të ndryshme me për-
faqësues të shtetit të Japonisë.

Thaçi takon anëtarët
e Lidhjes së Miqësisë,
fton për thellim të
bashkëpunimit

PRISHTINË, 111 SHTATOR -
Zëvendëskryeministri i parë dhe
ministri i Punëve të Jashtme i
Republikës së Kosovës, Behxhet
Pacolli, është takuar të mërkurën

me ambasadorin e ri të Norvegjisë
në Kosovë, Jens Erik Grondahl. 
Në këtë takim ministri dhe
ambasadori kanë shkëmbyer
pikëpamjet mbi mbarëvajtjen e

zhvillimeve politike në Kosovë,
rajon dhe më gjerë. Me këtë rast,
Pacolli ka vlerësuar marrëdhëniet
bilaterale dhe partneritetin
strategjik në mes dy vendeve dhe

dy popujve. Po në këtë takim 
ministri Pacolli ka konfirmuar 
vullnetin e Republikës së Kosovës
për thellimin e mëtejmë të raporteve
miqësore ndërmjet dy vendeve.

Pacolli dhe Grondahl angazhohen për thellimin e raporteve Kosovë - Norvegji 

PRISHTINË, 111 SHTATOR (ER) -
Kryeministri në largim i
Republikës së Kosovës, Ramush
Haradinaj, ka pritur të mërkurën
në takim ambasadoren e re të
Francës në Kosovë, Marie-
Christine Butel. Me këtë rast,
diplomatja franceze ka bërë me
dije se Franca do të jetë
mbështetëse e Kosovës në rrugën
e saj të integrimit euroatlantik. 
Ndërsa kryeministri Haradinaj ka
thënë se Kosova mirëpret
angazhimin dhe rolin e Francës,
presidentit Macron dhe iniciativës
së tij për ta përkrahur kancelaren
Merkel në procesin e dialogut me
Serbinë, për arritjen e një 
marrëveshjeje përfundimtare,
ligjërisht obliguese, përfshirë njo-
hjen reciproke në kufijtë ekzistues.
Më tutje, ai e ka njoftuar
ambasadoren për progresin e
Kosovës dhe për orientimin 
properëndimor të shtetit si dhe
përkushtimin e institucioneve në
zbatimin e rendit dhe ligjit, 
zhvillimin ekonomik dhe proceset

e tjera me rëndësi për vendin.
Duke falënderuar shtetin francez
për ndihmën e vazhdueshme që i
ka dhënë vendit tonë në të gjitha
periudhat e shtetndërtimit dhe
konsolidimit të institucioneve
demokratike, kryeministri
Haradinaj ka thënë se thellimi i
bashkëpunimit në aspektin 
politik dhe ekonomik ndërmjet
dy vendeve tona është i një
rëndësie të veçantë. "Partneriteti
ndërmjet Kosovës dhe Francës
është dhe do të jetë afatgjatë. U
jemi mirënjohës për gjithë
mbështetjen që i keni dhënë
Kosovës në të gjitha aspektet.
Është e rëndësishme që kjo
mbështetje të vazhdojë edhe në
këtë fazë të rëndësishme nëpër të
cilën po kalon Kosova", ka thënë
ai. Sipas tij, institucionet e
Kosovës kanë përmbushur
kriteret për liberalizimin e vizave
dhe lëvizja e lirë për qytetarët
tanë është e një rëndësie të
veçantë, duke kërkuar ndihmën e
Francës në këtë proces.  

Edhe zëvendëskryeministri i parë
dhe ministri në largim i Punëve të
Jashtme i Republikës së Kosovës,
Behxhet Pacolli, ka pritur në
takim ambasadoren e re të shtetit
francez në Republikën e Kosovës,
Marie Christine Butel, të cilën e
ka njoftuar për të arriturat e
Kosovës dhe për proceset aktuale
politike.

Ministri Pacolli ka shprehur
gatishmërinë për thellimin e
mëtejmë të marrëdhënieve 
bilaterale ndërmjet dy vendeve. Po
ashtu, janë shkëmbyer pikëpamjet
mbi mbarëvajtjen e zhvillimeve
politike në Kosovë, rajon dhe më
gjerë.
Gjatë këtij takimi ministri Pacolli
ka konfirmuar vullnetin e

Republikës së Kosovës dhe për të
vazhduar dialogu me Serbinë për
arritjen e një marrëveshjeje 
përfundimtare.
Edhe ambasadorja Christine Butel
i ka përcjellë ministrit Pacolli,
angazhimin dhe rolin e Francës,
presidentit Macron dhe iniciativës
së tij për ta përkrahur Kosovën në
të gjithat proceset sfiduese. 

Christine Butel: Franca do ta mbështesë
Kosovën në rrugën euroatlantike 

PRISHTINË, 111 SHTATOR -
Prokurori i Shtetit ka bërë me
dije se gjatë 24 orëve të fundit
nga prokuroritë themelore janë
ngritur shtatëdhjetë aktakuza
kundër shtatëdhjeteshtatë 
personave për vepra të
ndryshme penale të parapara
në Kodin Penal të Republikës së
Kosovës. Ndërkohë me urdhër
të Prokurorit të Shtetit janë
ndaluar për 48 orë dhjetë 
persona si dhe janë bërë pesë
kërkesa për caktimin e masës
së paraburgimit për gjashtë
persona të dyshuar për vepra të
ndryshme penale. 
Sipas raportit 24 orësh të
Prokurorit të Shtetit,
Prokuroria Themelore në
Prishtinë ka ngritur tetëmbëdhjetë
aktakuza kundër njëzetenjë
personave për vepra të
ndryshme penale. Kurse në

Prokurorinë Themelore në
Prizren janë ngritur nëntë
aktakuza kundër njëmbëdhjetë
personave për vepra të
ndryshme penale. 
Ndërsa Prokuroria Themelore
në Pejë ka ngritur katër
aktakuza kundër katër personave.
Ndërkaq Prokuroria Themelore
në Gjilan gjatë 24 orëve të fundit
ka ngritur tetëmbëdhjetë
aktakuza kundër njëzetë 
personave.
Edhe Prokuroria Themelore në
Gjakovë ka ngritur tri aktakuza
kundër tre personave për vepra të
ndryshme penale. Ndërsa
Prokuroria Themelore në
Mitrovicë ka ngritur 
pesëmbëdhjetë aktakuza kundër
pesëmbëdhjetë personave. 
Gjithashtu, edhe Prokuroria
Themelore në Ferizaj ka ngritur tri
aktakuza kundër tre personave. 

Prokurori i Shtetit ngre 70 aktakuza 
kundër 77 personave

Franca do të jetë mbështetëse e Kosovës në
rrugën e saj të integrimit euroatlantik, kështu
ka deklaruar ambasadorja e re e shtetit
francez në Kosovë, Marie-Christine Butel,
gjatë takimit me kryeministrin në largim,
Ramush Haradinaj 

PRISHTINË, 111 SHTATOR - Në kuadër
të Qendrës së Trajnimit për
Kërkim-Shpëtim (QTKSh) të
Forcës së Sigurisë të Kosovës (FSK)
është duke u realizuar trajnimi
"Zhytje e avancuar", ku po marrin
pjesë pjesëtarët e Policisë së
Kosovës (PK) dhe pjesëtarët e
Agjencisë për Menaxhimin e
Emergjencave (AME). Ky trajnim,
që ka filluar më 2 shtator dhe do të
përfundojë më 20 shtator, po 
realizohet në Pomozotin, Liqenin
e Batllavës dhe të Radoniqit.
Instruktorët e specializuar të
QTKSh-së janë duke e realizuar
trajnimin me institucionet 
vendore të sigurisë në mënyrë që
së bashku t'i fitojnë njohuritë e
nevojshme në fushën e kërkim-
shpëtimit në ujëra, për të qenë të
gatshëm dhe me ndërveprueshmëri
institucionale t'i kryejnë me 
sukses detyrat në raste të fatkeqësive

natyrore dhe atyre njerëzore.
Në këtë trajnim, që përfshin
pjesën teorike me 27 orë dhe
pjesën praktike me 75 orë, testo-
hen aftësitë në fusha të ndryshme
që kapin elementin e zhytjes, si:
zhytja dhe llojet e zhytjes; komu-
nikimi nënujor; presioni dhe ligjet
e fizikës; mjekësia e zhytjes; zhytja
në izobat; zhytja në grup; zhytja
në thellësi; menaxhimi nënujor;
zhytja natën; navigimi natën etj.
Specifikat e zhytjes dhe kërkimit
në ujëra kërkojnë vëmendje të
madhe dhe disiplinë të fortë.
Pakujdesia më e vogël mund të
kushtojë me jetë, prandaj pjesa
praktike ka një rol të veçantë dhe i
kushtohet kujdes secilit detaj,
duke filluar që nga veshja e 
uniformës, bombolat e ajrit,
bashkërendimi me ekipin, pajisjet
dhe gjithçka që ka të bëjë me 
zhytjen.

FSK-ja trajnon policinë dhe Agjencinë për Menaxhimin e Emergjencave

Faton DDERMAKU

PRISHTINË, 111 SHTATOR - Organizata
e Veteranëve e Luftës së Ushtrisë
Çlirimtare të Kosovës (OVL UÇK)
nëpërmjet një deklarate për
medie të mërkurën ka shprehur
shqetësimin për keqpërdorimin e
vazhdueshëm të statusit të 
veteranit të luftës së UÇK-së. Sipas
kësaj organizate, që nga koha e
marrjes së materialeve nga
prokuroria ka pasur dhe ka
indikacione nga terreni se janë
lëshuar dhe po lëshohen edhe më
tutje certifikata të reja të statusit të
veteranit.
OVL UÇK-ja ka kërkuar nga Zyra
për Çështjet e Kategorive të dala
nga Lufta (ZÇKL) që ta parandalojë
dukurinë e lëshimit të certi-
fikatave, të cilat edhe ashtu e kanë
komprometuar procesin dhe vetë
statusin e veteranit. "Organizata e

Veteranëve e Luftës së Ushtrisë
Çlirimtare të Kosovës shpreh
shqetësimin e thellë për keqpër-
dorimin e vazhdueshëm të sta-
tusit të veteranit të luftës së UÇK-
së. Që nga koha e marrjes së mate-
rialeve nga prokuroria, ka pasur
dhe ka indikacione nga terreni se
janë lëshuar dhe po lëshohen
edhe më tutje certifikata të reja të
statusit të veteranit. Si OVL UÇK i
ftojmë të gjithë që të mos bien pre
e këtyre manipulimeve, dukuri e
cila në kohën e fundit është duke
u shpeshtuar, sepse kjo është e
pakuptimtë në kohën kur jemi në
procesin e hetimeve nga prokuro-
ria. Nga Zyra për Çështjet e
Kategorive të Dala nga Lufta në
kuadër të Zyrës së Kryeministrit,
kërkojmë ta parandalojë dukurinë
e lëshimit të certifikatave të cilat
edhe ashtu e kanë komprometuar
procesin dhe vetë statusin e vet-
eranit", është thënë në deklaratën

për medie të Organizatës së
Veteranëve të Luftës së Ushtrisë
Çlirimtare të Kosovës (OVL UÇK). 
Por ndaj kësaj deklarate ka
reaguar këshilltari politik i
kryeministrit dhe drejtori i Zyrës
për Çështjet e Kategorive të dala
nga Lufta e UÇK-së (ZÇKL),
Gazmend Syla.  Nëpërmjet një
deklarate për medie ai ka sqaruar
se përgjegjësitë e Zyrës për Çësht-
jet e Kategorive të Dala nga Lufta
janë të përcaktuara në nenin 17
të Ligjit nr. 04/L-054; dhe ajo nuk
ka të drejtë të lëshojë certifikata
apo vërtetime të cilat nuk janë në
përputhje me klasifikimin e kryer
nga Komisioni. Ai ka thënë se të
vetmet certifikata që janë shtypur
gjatë mandatit të tyre janë ato të
kategorive veteran-pjesëtar dhe
veteran-pjesëmarrës në bazë të
listave emërore që janë nga
Komisioni Qeveritar si dhe certi-
fikatat e humbura, dëmtuara apo

ato me gabime teknike. "Duke u
bazuar në ligj dhe rregullore,
sqaroj si në vijim: Është mandat i
Komisionit që të konstatojë 
statusin e dëshmorit të kombit,
invalidit të UÇK-së, veteranit,
pjesëtarit të UÇK-së dhe të inter-
nuarit të UÇK-së. Përgjegjësitë e
Zyrës për Çështjet e Kategorive të
Dala nga Lufta janë të përcaktuara
në nenin 17 të Ligjit nr. 04/L-054
dhe ajo nuk ka të drejtë të lëshojë
certifikata apo vërtetime të cilat
nuk janë në përputhje me 
klasifikimin e kryer nga
Komisioni. Komisioni, pjesë e të
cilit unë nuk kam qenë fare, nuk
ka më mandat, që nga janari
2017, ndërkohë që tërë arkivi
gjendet në Prokurorinë e Shtetit
për interes të hetimeve. Të 
vetmet certifikata që janë shtypur
gjatë mandatit tonë janë ato të
kategorive veteran-pjesëtar dhe
veteran-pjesëmarrës, në bazë të

listave emërore që i kemi nga
Komisioni Qeveritar, si dhe 
certifikatat e humbura, dëmtuara
apo ato me gabime teknike", ka
deklaruar Syla. 
Ai ka treguar se gjatë mandatit të
tij si drejtor i ZÇKL ka qenë shumë
korrekt dhe bashkëpunues me
Shoqatat e Dala nga Lufta e 
UÇK-së, prandaj ka kërkuar nga
ta, që të mos e përdorin situatën
parazgjedhore, për të lëshuar
komunikata me qëllime thjesht
politike. "Përkundër asaj që 
pretendohet, Zyra për Çështjet e
Kategorive të Dala nga Lufta e
UÇK-së ka bashkëpunuar
ngushtë me organet e rendit dhe
të drejtësisë për parandalimin
dhe zbulimin e keqpërdorimeve
të mundshme të statusit të 
veteranit, invalidit e dëshmorit të
UÇK-së. Kjo, mbase, i ka penguar
dikujt. Shpresojmë që jo
shoqatave", është shprehur Syla. 

OVL UÇK-ja kërkon të mos 
keqpërdoret statusi i veteranit

TOYOTA CITY, 111 SHTATOR -
Presidenti i Republikës së
Kosovës, Hashim Thaçi, në
ditën e dytë të vizitës shtetërore
në Japoni, ka takuar përfaqë-
sues të lartë të kompanisë më të
madhe automobilistike në botë
"Toyota". Në takimin me
zëvendëspresidentin ekzekutiv
të korporatës "Toyota", Mitsuru
Kawai dhe menaxhmentin e
fabrikës së prodhimit në Toyota
City, presidenti Thaçi ka
kërkuar nga ta ta shqyrtojnë
mundësinë e zgjerimit të tregut

në Kosovë dhe përmes saj në
vendet e Ballkanit Perëndimor
dhe Evropës. "Ishte një
mundësi e jashtëzakonshëm
për të biseduar për mundësinë
e zgjerimit të tregut të 'Toyotës'
në Kosovë. Në jemi vend i sigurt
për investime, me ligje evropi-
ane dhe fuqi punëtore të talen-
tuar. Pas kësaj vizite do të kemi
takime të tjera për ta thelluar
këtë bashkëpunim", ka thënë
ai. Sipas tij, në këtë takim është
mirëpritur ideja për krijimin e
një qendre të bizneseve

japoneze në Kosovë. Ndërsa
zëvendëspresidenti ekzekutiv i
korporatës "Toyota", Mitsuru
Kawai, ka mirëpritur idenë për
ta shikuar mundësinë e
bashkëpunimit me Kosovën. Ai
ka theksuar se fillimisht duhet
të rritet numri i përdoruesve.
"Prandaj misioni i parë dhe
kërkesa për popullin e Kosovës
është që të vozisin sa më shumë
'Toyota'", ka shtuar ai. 
Gjatë vizitës në Japoni presi-
dentit Thaçi i është organizuar
një vizitë në tempujt e vjetër të

Presidenti
Thaçi kërkon
nga ‘Toyota’
të investojë
në Kosovë 

Presidenti i Kosovës, Hashim Thaçi, ka kërkuar
nga zëvendëspresidenti ekzekutiv i korporatës
"Toyota", Mitsuru Kawai dhe menaxhmenti i 
fabrikës së prodhimit në "Toyota City" të Japonisë,
ta shqyrtojnë mundësinë e zgjerimit të tregut në
Kosovë dhe përmes saj në vendet e Ballkanit
Perëndimor dhe Evropës. Ai ka thënë se Kosova
është vend i sigurt për investime të huaja pasi,
sipas tij, ka ligjet më të mira dhe fuqinë punëtore
të talentuar. Ndërsa zëvendëspresidenti Kawai ka
mirëpritur idenë e Thaçit për ta shikuar mundësinë
e bashkëpunimit me Kosovën

PRISHTINË, 111 SHTATOR (ER) -
Ministri në detyrë i Inovacionit
dhe Ndërmarrësisë, Muzafer
Shala, gjatë vizitës në Gjermani
ka vizituar kompani dhe institute
të rëndësishme gjermane të cilat
merren me teknologji informative
dhe inovacion. Gjatë këtyre viz-
itave Shala ka folur me drejtuesit
e këtyre kompanive për gjetjen e
formave të bashkëpunimit me
kompanitë nga Kosova. Ai i ka
njoftuar ata për potencialin e të
rinjve dhe kapacitetet e tyre 
për t'u ofruar shërbime në
fushën e teknologjisë kompanive
gjermane. 
Ministri Shala, në takim me
drejtuesit e kompanisë "DEKRA",
i ka ftuar për vizitë në Kosovë.
"Gjatë takimit i ftova drejtuesit e
kompanisë 'DEKRA' për një 
vizitë në vendin tonë, me qëllim
të gjetjes së një modeli ku të rinjtë

kosovarë fillimisht do të trajnohen
dhe pastaj të punojnë në modelin
'offshore' për këtë kompani", ka
thënë Shala. 
Ai ka treguar se gjatë kësaj vizite
në kompaninë "DEKRA" 
kanë diskutuar për gjetjen e
mundësive që studentët të cilët
studiojnë për teknologji dhe
industri ta bëjnë praktikën në
qendrat e saj me mundësi
punësimi. "Ministria e
Inovacionit dhe Ndërmarrësisë
do të marrë përsipër pjesën e
përkrahjes së trajnimeve për këta
të rinj", theksoi ministri në
detyrë, Muzafer Shala. 
Ministri në detyrë ka vizituar
edhe Hasso Plattner Institut
(HPI) i cili gjendet në Postdam të
Gjermanisë. Ai gjatë takimit me
drejtorin e këtij instituti,
Chrisoph Meinel, ia ka bërë me
dije planet e Ministrisë së

Inovacionit dhe Ndërmarrësisë
për krijimin e 50 mijë IT 
inxhinierëve dhe krijimin e një
qendre regjional në Prizren. "Në të
ardhmen me Institutin HPI do të
kemi bashkëpunim ku modelin e

'Desing Thinking si dhe qasjen
ndërmarrëse dhe inovative do ta
promovojmë dhe nxisim duke 
filluar nga klasa e parë e shkollës
fillore e deri te studentet në 
universitete si dhe te problematikat

komplekse në Kosovë. Studentët
tanë do ta kenë mundësinë të
shkojnë dhe të bëjnë hulumtim
gjashtëmujor në këtë institucion
si dhe do ta kenë mundësi për t'i
ndjekur studimet e doktoratës",
ka theksuar ministri Shala, duke
shtuar se në të ardhmen do t'i për-
dorin platformat 'open source' që
janë pjesë e HPI", është shprehur
Shala. Ndërsa gjatë vizitës në
kompaninë "NOZ Elektrotechnik",
Shala ka bërë me dije se nga afër
ka parë punën e kësaj kompanie
në integrimin e sistemeve për
menaxhimin e objekteve. Po
ashtu, ministri Shala ka vizituar
edhe kompaninë "Dr. Stern
GmBH" në Ludwigsburg, kom-
pani e specializuar për rekrutim
dhe lizing të stafit e cila është edhe
anëtare e "Federal Employers
Assocations of Personal Service
Providers - BAP".

Shala viziton disa kompani dhe institute në
Gjermani, diskuton për mundësitë e bashkëpunimit

qytetit të Kyotos. Ai, po ashtu,
ka takuar dy studentë kosovarë
të cilat janë duke studiuar në
Osaka dhe Kyoto. Gjatë vizitës
në tempujt e vjetër të qytetit
Kyotos, presidenti Thaçi ka
përgatitur edhe çajin sipas tra-
ditës japoneze. "Kultura e 
përgatitjes së çajit në Japoni
është unike në botë. Një 
ceremoni të përgatitjes së çajit,
sipas traditës, e udhëhoqa
edhe vetë në nderim të
mirëpritjes dhe shijimit të
natyrës", ka thënë Thaçi.

PRISHTINË, 111 SHTATOR (ER) - Ka
shënuar rritje për 1.4 për qind
Indeksi i Kostos së Ndërtimit
(IKN) në tremujorin e dytë të
vitit 2019, ka njoftuar Agjencia e
Statistikave të Kosovës (ASK).
"Indeksi i tërësishëm i Kostos së
Ndërtimit në Kosovë (IKN) u
ngre për 1 për qind në tremujorin
e dytë (TM2) 2019 krahasuar me
TM1 2019. Ngritje më të madhe
kishin kategoritë: materialet (1
për qind); pagat (2 për qind);
makineritë (0.6 për qind) dhe
kostot e tjera (0.1 për qind).
Ngritja e çmimeve u neutralizua
kryesisht me rënien e çmimeve
sipas kategorive te transporti 
(-1.2 për qind) dhe energjia (-0.1
për qind). Ndërkaq, krahasuar
TM2 të 2019 me periudhën e
njëjtë të vitit paraprak (TM2
2018), Indeksi i Kostos së
Ndërtimit pati ngritje prej 1.4
përqindësh. Ngritja u vërejt 
kryesisht te kategoritë: materialet
(0.6 për qind); pagat (2 për qind);
makineritë (0.6 për qind); 
transporti (17.8 për qind) dhe
kostot e tjera (2.1 për qind).
Rënie pati energjia me (-1.2 për
qind), krahasuar me të njëjtën
periudhë të vitit paraprak", ka
njoftuar ASK-ja. 
Kjo agjenci ka theksuar se
Indeksi i Kostos së Ndërtimit

është i kufizuar për ndërtesat e
sapondërtuara shumëkatëshe,
që është lloji më i zakonshëm i
projektit të ndërtimit në Kosovë.
"Për materialet e ndërtimit
çmimet mblidhen nga furnizuesit
e materialeve të ndërtimit.
Furnizuesit kanë të bëjnë 
drejtpërdrejt me kontraktorin.
Për ta mbledhur informacionin
e çmimeve, një pyetësor u 
dërgohet kompanive ku ASK-ja
në mënyrë specifike tregon se
për çfarë produkti po mblidhen
informatat për çmimet.
Furnizuesit e të dhënave mund
të shohin se çfarë çmimi i kanë
dorëzuar ASK-së në tremujorin e

fundit. ASK-ja kërkon çmimet
mesatare që kompanitë i kanë
për produktet e tyre çdo tre
muaj. Kostot e pagave mblidhen
nga kompanitë ndërtimore. Për
kostot e makinerive, ASK-ja
mbledh çmimet për makinat e
vogla që përdoren në sektorin e
ndërtimtarisë. ASK-ja mbledh
çmimet për shërbimet e transportit
të materialeve ndërtimore nga
disa kompani ndërtimore.
Çmimet grumbullohen përmes
stafit të zyrave rajonale të ASK-së
në periudha tremujore", ka 
njoftuar ASK-ja.

Rriten ççmimet ee 
konsumit 

Agjencia e Statistikave të
Kosovës (ASK) ka publikuar edhe
"Indeksin e Harmonizuar të
Çmimeve të Konsumit" (IHÇK)
për muajin gusht të vitit 2019.
Sipas këtij indeksi, çmimet e
konsumit për muajin gusht janë
rritur për 0.5 për qind. Inflacioni
mujor i matur nga indeksi i 
harmonizuar i çmimeve të 
konsumit ishte 0.5 për qind në
muajin gusht 2019. "Indeksi i
tërësishëm i harmonizuar i
çmimeve të konsumit është më i
lartë për 0.5 për qind në muajin
gusht 2019 krahasuar me muajin
korrik 2019. Kjo kryesisht është
shpjeguar me ngritjen e
çmimeve të konsumit te nëngrupet
e COICOP-it: qumësht, djathë
dhe vezë (5.4 për qind); kafe, çaj
dhe kakao (3.7 për qind); mallra
dhe shërbime për mirëmbajtjen
e zakonshme të ekonomisë
shtëpiake (2.6 për qind); shër-
bime për transport (3.5 për qind
- ngritje e çmimeve të biletave të
transportit ajror) me një ndikim
të përbashkët të këtyre nëngrupeve
prej 0.6 përqindësh në IHÇK.

Ngritja u neutralizua nga rënia e
çmimeve të konsumit te nëngrupi
i COICOP-it: perime (-2.6 për
qind), me një ndikim të këtij
nëngrupi prej (-0.1 për qind) në
IHÇK", ka njoftuar ASK-ja. Sipas
ASK-së, shkalla vjetore e inflacionit
e matur në muajin gusht 2019
me muajin gusht 2018 ishte 2.7
për qind. "Kjo kryesisht është
shpjeguar me ngritjen e
çmimeve të konsumit në këtë
periudhë te nëngrupet e
COICOP-it: bukë dhe drithëra
(14 për qind); mish (4.1 për
qind); qumësht, djathë dhe vezë
(2.8 për qind); vajra dhe yndyra
(1.4 për qind); sheqer, reçel,
mjaltë, çokollatë dhe ëmbëlsira
(1.6 për qind); prodhime 
ushqimore, kripë, erëza etj. (3.2
për qind); kafe, çaj dhe kakao
(9.8 për qind); pijet alkoolike (1.1
për qind); duhan (3 për qind);
veshje (1 për qind); këpucë (2.7
për qind); qelq, takëme dhe
mjete të kuzhinës (2.6 për qind);
vegla dhe pajisje për shtëpi dhe
kopsht (1.6 për qind); mallra dhe
shërbime për mirëmbajtjen e
zakonshme të ekonomisë
shtëpiake (3.4 për qind); blerje e
automjeteve (1.2 për qind);
pushime të organizuara (8.7 për
qind); kujdes personal (1.3 për
qind); gjëra personale (3.2 për
qind), me një ndikim të për-
bashkët të këtyre nëngrupeve
prej 2.9 përqindësh në IHÇK.
Ngritja u neutralizua kryesisht
nga rënia e çmimeve të konsumit
te nëngrupet e COICOP-it: pemë
(-3.7 për qind); shërbime për
transport (-5 për qind - rënie e
çmimeve të biletave të transportit
ajror) me një ndikim të përbashkët
të këtyre nëngrupeve prej 
(-0.2 përqindësh) në IHÇK", ka
njoftuar Agjencia e Statistikave
të Kosovës (ASK).

PRISHTINË, 111 SHTATOR (ER) -
Drejtori i Shoqatës së
Sigurimeve të Kosovës, Sami
Mazreku, është takuar në
Gjenevë me përfaqësues të
Shoqatës së Sigurimeve të

Zvicrës. Ai ka bërë me dije se me
zyrtarët zviceranë ka biseduar
për çështjen e sigurimeve. "Mes
përfaqësuesve të Shoqatës së
Sigurimeve të Zvicrës dhe të
Odës Ekonomike Zicerano-

Kosovare, në përpjekje të gjetjes
së një marrëveshje mirëkuptimi
në mes të dy vendeve në fushën
e sigurimeve", ka shkruar
Mazreku në profilin e vet në
"Facebook".

Agjencia e Statistikave e Kosovës publikon dy raporte për çështjen e çmimeve

Rritet kostoja e ndërtimit dhe
çmimet e konsumit në Kosovë

Agjencia e Statistikave e Kosovës ka bërë me dije se është rritur për 1.4 për qind kostoja e ndërtimit
në vendin tonë. Kjo agjenci ka theksuar se ngritje më të madhe të çmimeve ka pasur në kategorinë e
materialit ndërtimor. ASK-ja ka njoftuar se përpos rritjes së kostos së ndërtimit, janë rritur edhe
çmimet e konsumit në Kosovë. ASK-ja ka treguar se, krahasuar me muajin korrik të këtij viti, çmimet
e konsumit për muajin gusht janë rritur për 0.5 për qind

Diskutohet për marrëveshjen
Kosovë - Zvicër në fushën 
e sigurimeve

Behxhet SSh. 
SHALA - BBAJGORA

Kush ee hhuqi ddhe kkush ee sskuqi:
Edhe para se të fillojë fushata
zyrtarisht, disa muaj më parë
liderët e subjekteve politike
garuese premtuan se listat do
të jenë befasi për të mirë dhe se
në këto lista nuk do të ketë
kandidatë të kriminalizuar,
duke menduar këtu për vepra
siç janë korrupsioni, krimi i
organizuar dhe nepotizmi.
Kishim dy skaje të kundërta,
disa ambasadorë dhe e 
ashtuquajtura shoqëri civile që
kërkonin pastrim të listave,
ndonëse sidomos disa nga
shoqëria civile asnjëherë nuk u
ishin nënshtruar lavazhit e që e
kërkojnë nga të tjerët, jo pse
mbështeten në parime apo
standarde morale, por se 
mendojnë se duke u bërë 
zgjatje e kërkesave të disa
ndërkombëtarëve do të përfitojnë
fonde dhe subjekteve politike
që iu nënshtruan dhe po iu
nënshtrohen presioneve, edhe
në kundërshtim me ligjin. Për
pastrimin e listave nuk po 
merret parasysh standardi
ligjor, por ai moral apo
kanunor. Sipas ligjeve në fuqi
është e qartë procedura se si
kufizohet e drejta për të garuar
në zgjedhje, për të votuar dhe
për t'u votuar. Pa një vendim
përfundimtar të një gjykate
kompetente e cila e shqipton
këtë masë, askujt nuk mund t'i
mohohet e drejta për të garuar,
për të votuar apo për ta kërkuar
votën. Në çdo rast tjetër kemi të
bëjmë me shkelje flagrante 
të parimit kushtetuese për 
presupozimin e pafajësisë e që
duhet ta kenë të qartë edhe
ambasadorët, por edhe
shoqëria civile apo individë të
shndërruar në gjuajtës apo 
grabitës të fondeve, në të
kundërtën çdo vendim tjetër
arbitrar Gjykata Kushtetuese do
ta anulonte. KQZ-ja nuk ka të
drejtë në mënyrë arbitrare apo
për shkak të presionit të një
segmenti të shoqërisë të mos e
certifikojë një parti apo kandidat,
qoftë anëtar të partisë apo të
pavarur. Standardi moral nuk
mund ta zëvendësojë ligjin dhe
në të shumtën e rasteve morali

dhe ligji e përjashtojnë njëri-
tjetrin; çka është e moralshme
nuk do të thotë domosdosh-
mërisht se është e ligjshme dhe,
gjithashtu, nuk është çdo ligj
shëmbëlltyrë e moralit! Po të
ishte përcaktues morali, Lista
Serbe kurrë nuk do të certifikohej
nga KQZ-ja. Në shtetet me një
demokraci të zhvilluar dhe të
konsoliduar, standardi moral
thuaja është mbi ligjin apo vetë
ligji. Jemi dëshmitarë kur
ndonjë personalitet i lartë 
politik në vendet demokratike
bën shkelje të ligjit, qoftë edhe
të vogël, nuk pret të shkarkohet,
por se jep dorëheqje menjëherë.
Kryesisht për arsye morale! Ne
në Kosovë, sikur edhe të gjitha
vendet dhe shtetet e Ballkanit,
jemi shumë larg këtij standardi.
Do të jemi larg edhe për një
kohë. Pajtohem që një i
akuzuar për disa vepra që janë
në kundërshtim me moralin
profesional dhe njerëzor nuk
duhet fare të garojnë në 
zgjedhje, pa pasur nevojë të
hiqen nga lista, pas një presioni
të madhe. Mendoj se duhet të
jetë rregull i përgjithshëm se të
gjithë ata që kanë bërë krime
kundër njerëzimit, krime të
luftës apo që kanë rënë në
kundërshtim me të drejtën
humanitare duhet përjetësisht
të përjashtohen nga politika
përmes një mase të shqiptuar
nga gjykata kompetente. Po
nuk është kjo lakmi vetëm tek
ata që merren, mendojnë se
merren apo bëjnë përpjekje të
merren me politikë; edhe
udhëheqësit e sporteve që po
arrijnë sukses në skenën
botërore falë përkushtimit dhe
ndershmërisë, janë thellësisht
të kriminalizuar, me aktakuza
por edhe me vendime të
formës së prerë të gjykatave
kompetente për aktivitete
kriminale. Pastaj, edhe disa prej
neve të së ashtuquajturës
shoqëri civile i bashkohemi
politikës për shkak të lakmisë
për pushtet dhe për poste dhe
kur dështojmë, përsëri kthehemi
aty ku kemi qenë tërë kohën.
Ku shihni ju këtu moral e që
pastaj i akuzoni të tjerët për
mungesë morali?! Pastaj, në
bazë të cilave kritere kërkoni që
të hiqen nga lista ata që kanë
qenë të dënuar për vepra 
jokorruptive dhe që e kanë 
vuajtur dënimin siç është rasti i
Bajrush Xhemajlit, aktivistëve
të LV-së që rrotullonin veturat e
EULESH-it e tani ndiqen
ndonëse ka kaluar një shekull
nga ato aktivitete apo gjuajtësve
me vezë. Nuk kanë bërë

aktivistët e LV-së vepra të
krimeve të luftës apo krimeve
kundër njerëzimit e që ato të
mos vjetërsohen. Nuk jam fare
jurist dhe jam krejtësisht leshko
në këtë fushë, mirëpo nga 
përvoja e gjatë në burgje dhe
gjatë marrjes në pyetje nga 
hetues të UDB-së (Sigurimi
Shtetëror i Jugosllavisë) dhe
oficerë të KOS-it (Shërbimi
Kundërinformativ i Ushtrisë
jugosllave) si dhe gjatë përvojës
së gjatë në organizatën ku
punoj, aktakuza ndaj Xhavit
Halitit (nëse është ngritur) nuk
ka asnjë element të veprës
penale e as të kundërvajtjes.
Madje, një gjykatë edhe jo aq
profesionale nuk do të merrej
fare me këtë aktakuzë! Ma merr
mendja se edhe gjykata apo
Këshilli i Pleqve të Bangladeshit
do të shqepej së qeshuri po ta
merrte një aktakuzë të tillë! Jo
pse është në pyetje Xhavit
Haliti apo Gani Dreshaj, por
nëse edhe Marko Gjuriq do të
akuzohej me këto "prova",
reagimin do ta kisha të njëjtë!
Ndoshta ka diçka që unë nuk e
shoh apo as opinioni nuk e
sheh, mirëpo po ta bënte këtë
aktakuzë edhe Shefqa, do të
dukej morbide dhe qesharake!
Mendoj se të gjitha listat janë
kryesisht të pastruara dhe në
përputhje me ligjet në fuqi. Po
të analizojmë pakëz këto lista
që sipas interesit, dikush i
mbron e dikush i sulmon.

1. LLista ee LLidhjes DDemokratike
të KKosovës: Në dukje dhe 
përbërje duket të jetë lista më e
pastër. Të gjithë ata që kanë
qenë pjesë e proceseve gjyqësore
për korrupsion apo krim të
organizuar në marrëveshje
midis palëve janë larguar nga
lista. Kjo listë e bën LDK-në të
besueshme kur deklaron se
është kundër korrupsionit 
dhe krimit të organizuar. E
dekriminalizon listën e cila nuk
ka dalluar më parë nga listat e
tjera. Varësisht nga proceset
politike dhe kush do ta ketë
pushtetin, ata që janë në listë e
që janë të pastruar e që publiku
dhe zogjtë e Madagaskarit e
dinë se janë të korruptuar dhe
se janë bërë milionerë nga
krimi, ende do të mbesin të
pastruar apo do t'iu nënshtrohen
spastrimit para drejtësisë. Lista
e LDK-së është punë dore e
endur me saktësinë e një
filigranisti, Isa Mustafës, i cili e
amortizoi çdo kundërshtim të
gjithëve, iu premtoi diçka,
kurse atë që bëri emër në sajë
të opozitarizmit ndaj Isa

Mustafës, fatosen apo pionieren,
Vjosa Osmanin, që e dha
betimin solemn se kurrë nuk
do të bëjë koalicion me 
PDK-në, e propozoi për 
kryeministre. Isa e ka luajtur
ruletin rus me mjeshtëri duke
iu shmangur të gjithë
plumbave të kundërshtarëve
brenda LDK-së apo, me një
fjalë, ua ka lagur barotin. Edhe
Kryesinë e bëri sipas projektit
që i përshtatej, kundërshtarët e
zëshëm i futi brenda, kriminelët
i la jashtë, por ua rehatoi dikë
prej familjarëve duke i sistemuar
të gjithë si ushtarët prej argjile
në sheshin Tien ah Men të
Pekinit. Për lëvizje të shpejta
dhe të suksesshme në politikë,
Isa Mustafa i ka nokautuar të
gjithë rivalët politikë, në 
aspektin afatgjatë e ka vënë
para falimentimit LDK-në. Po
duket se Isai, kur ka vendosur
ta qëndisë LDK-në ashtu si e ka
bërë, është udhëhequr nga
parimi i Luigjit të XV-të: "Pas
meje të ndodhë kiameti...".
LDK-ja nuk ka pasur prurje, as
spektakolare e as të reja, por se
e ka ruajtur substancën, edhe
të ashtëzuar (elefantët 
legjendarë) si edhe këta
skifterët që kishin shumë ambi-
cie, por se mbetën pa pupla në
kohën kur armën më të fortë,
sqepin, gjithmonë e kanë pasur
të topitur. Lista e LDK-së, sikur
listat e të gjitha subjekteve të
tjera, është listë e kompromisit,
listë e pazareve dhe listë e
shantazhit. Por e maskuar
shumë mirë dhe mjeshtërisht
dhe taktikisht mirë e udhëhe-
qur nga Isa Mustafa. Vlerësoj se
dëmin më të madh po ia bëjnë
LDK-së këta që po kanë 
qëndrim shumë armiqësor
ndaj Lista...... PDK-së, që po
betohen me shaminë e 
pionieres sikur edhe koçemadhi
dhe njeriu kryesor i LDK-së në
këta 20 vjetët e fundit, pa
pëlqimin e të cilit nuk është
marrë asnjë vendim, Ismet
Beqirit, i cili, për të treguar se
është alfa politikani i LDK-së,
vendosi, jo një vijë të kuqe, por
dy të tilla për PDK-në. E
padëgjuar dhe e paparë në
Kosovë deri më tani dhe këtë
mund ta bëjë vetëm dikush që
ka siguri, ndikim dhe dominim
100 për qind si puna e mikut
tim, Ismet Beqirit. Përkundër të
gjithave, mendoj se LDK-ja dhe
PDK-ja do ta bëjnë luftën 
kryesore për vend të parë dhe
se nuk përjashtohet koalicioni
midis tyre pas përfundimit të
certifikimit të rezultateve të
zgjedhjeve.

2. PPartia DDemokratike ee
Kosovës: Askush nuk e do
ditën, të gjithë e ëndërrojnë
natën! Me paditurinë e tyre
politike disa parti politike PDK-në
e shndërruan në viktimë duke
ua mobilizuar instinktin e
mbrojtjes dhe mbijetesës dhe
duke i bërë bashkë edhe ata që
nuk flitnin midis vetes. Ka bërë
shumë aderime, nga patriotë të
dëshmuar deri tek ata që i 
akuzonin dhe sulmonin tërë
kohën. Më herët pata shkruar
se PDK-ja i ka dy probleme:
Hashimin dhe granimin. Lista e
propozuar nga kjo parti bën
zgjidhje për të dyja problemet; i
rehaton njerëzit e Hashimit
dhe e forcon granimin. Duket si
diçka që i ngjan aventurës, por
renditja në pozita të larta të
disa ardhacakëve në PDK e for-
con tehun dialogues dhe hedh
zjarr në debate e që i ka
munguar deri tani. Në PDK deri
tani granimi është marrë 
kryesisht me muzikë. Blerta për
muzikë të lehtë dhe serenata në
emisione televizive, kurse
Ganja me muzikë patriotike në
akademi përkujtimore apo në
lokacione ku ka deficit të 
patriotizmit. PDK-në me
Hajredinin, Blerimin,
Abelardin, Memlin, Tarantinon
e kafiterive, Besën, Lizën dhe
Valdeten e ka krijuar një ekip të
respektueshëm përfaqësues
për debate dhe fushatë. Ka
edhe të tjerë që ndihmojnë
sikur që është Hajdari i cili nuk
del fort në vijën e parë, por se
është mbledhës i madh i
votave. Pres që edhe ish-punë-
tori im në ShIK (Shërbimi
Informativ i Këshillit që edhe
sot është shumë aktiv), Ilmi
Reçic,a të angazhohet më
shumë në debate dhe fushatë
sepse i ka të gjitha potencialet
për këtë. Për ujin dhe djathin
"Rugova" nuk është askush më
kompetent të flasë se Migjen
Kelmendi, varianti shqiptar
dhe kosovar i Bora Ribla 
Çorbës! Edhe PDK-ja e ka bërë
listën e kompromisit, diku kanë
hyrë edhe me zor sikur që kanë
penguar të tjerët të bëhen pjesë
e listës. Mirëpo në PDK është
një grup jo fort i vogël i 
kandidatëve për deputetë që
për sigurimin e votave e çajnë
prapanicën e vet e mos flasim
për prapanicat e votuesve dhe
në këtë mënyrë i sigurojnë vota
partisë. Më ka befasuar shumë
që është penguar të bëhet pjesë
e listës dr. Haki Gashi, një ish i
burgosur politik nga Suhareka,
një patriot idealist, një personalitet
me virtyte të larta njerëzore dhe

MBI PASTËRTINË E LISTAVE, 
QËLLIMET, LËSHIMET, 

GABIMET DHE PËRFITIMET!

DRENAS, 111 SHTATOR (ER) -
Komuna e Drenasit, përkatësisht
Drejtoria e Shërbimeve Publike
dhe Emergjencë (DShPE), ka
bërë me dije se nesër (premte)
dhe pasnesër (e shtunë) në
mbrëmje do ta vazhdojë 
implementimin e projektit për
dezinsektimin e qendrës së
qytetit në Drenas dhe qendrës së
Komoranit në fazën e dytë të 
dezinfektimit.  Kjo komunë ka
theksuar se ky projekt do të 

realizohet nga kompania e 
kontraktuar nga DShPE-ja dhe
është në kuadër të projektit të
intervenimeve emergjente.
"Dezinsektimi i qendrës së
qytetit në Drenas do të fillojë më
14. 09. 2019 (e shtunë) prej orës
20:00, ndërsa në qendër të
Komoranit më 13. 09. 2019 (e
premte) prej orës 20:00. Prandaj
të gjithë qytetarët duhet të kenë
kujdes dhe të mos dalin në shëtitje
në hapësirat publike (shesh,

parkingje, trotuare etj.) në këto
orë kur edhe bëhet dezinsektimi
dhe t'i mbyllin dritaret e shtëpive
dhe banesave. Ndërsa të gjithë
bletarët këshillohen që të mos
lëshojnë bletët e tyre dy ditë pas
dezinsektimit. Drejtoria e
Shërbimeve Publike do ta bëjë
njoftimin edhe përmes megafonit
në ditën e aksionit, ndaj kërkojmë
mirëkuptim nga qytetarët gjatë
realizimit të këtij projekti", ka 
njoftuar Komuna e Drenasit.

Të ppremten ddhe ttë sshtunën ddezinsektohen hhapësirat ppublike nnë DDrenas 

morale dhe, si vlerë e shtuar, dr.
Hakiu do të shërbente si flamur
në luftëm kundër korrupsionit
për faktin se po ta lini edhe në
trezorin e thesarit amerikan apo
në vendet ku ruhet ari dhe 
diamantet e tërë botës nuk do të
mungonte asgjë. Nuk do të
kishte fare nevojë të bëhej
regjistrimi i pasurisë në këto
objekte. Refuzimi apo kushtëzimi
që ai të mos jetë pjesë e listës
qartë tregon se në PDK ende ka
të tillë që korrupsionin nuk e
kanë vetëm hobi, por e kanë
mënyrë të të jetuarit. Është e
vërtetë se PDK-ja e ka një listë
stabile, ka bërë shumë
ndryshime dhe se nuk e ka asnjë
të akuzuar për korrupsion dhe
krim të organizuar. Këtë premtim
e pati dhënë Kadri Veseli dhe
premtimin e ka mbajtur. PDK-ja
u forcua shumë duke u sulmuar
fillimisht nga Ismet Beqiri dhe,
së voni, nga fatosja e Isës, Vjosa,
e mos të flasim për LV-në dhe të
tjerët. Derisa Albin Kurti dhe Isa
Mustafa tridhnin miza në hanin
e Sami Llapjanit i quajtur
"Sirius", për muaj të tërë PDK-ja
ka punuar në terren tërë kohën.
Tash, sipas analizës sime, PDK-ja
do të luftojë për vend të parë me
LDK-në dhe nuk do të jetë habi
nëse edhe i fiton zgjedhjet. Të
gjithë po thonë se PDK-ja duhet
të shkojë në opozitë, edhe unë e
them këtë. Nëse PDK-ja del në
opozitë do të lirohej nga
përgjegjësia e marrjes së
vendimeve të dhimbshme dhe të
vështira siç kanë paralajmëruar
kongresistët amerikanë. Po
PDK-ja nuk e ka këtë largpamësi
politike dhe se vështirë do të 
pranojë të jetë në opozitë. Sa iu
përket koalicioneve, pas 
zgjedhjeve do të shohim se a më
shumë i shkon fjala Ismetit dhe
Vjosës që janë kundër koalicionit
apo Palmerit dhe Trumpit që
janë për një qeveri që është e
gatshme të bisedojë me Serbinë
për arritjen e një marrëveshjeje,
të dhimbshme dhe të rëndë.
Historikisht dhe faktikisht është
dëshmuar se për shkak të interesave
të larta shtetërore dhe partneritetit
me "miqtë" ndërkombëtarë,
LDK-ja dhe PDK-ja nuk e kanë
fare problem të marrin vendime
të vështira dhe të dhimbshme.
Edhe nëse ia ngulin Kosovës.

3. LLëvizja VVetëvendosje: Kjo
lëvizje ka një listë të mirë e që
është vërshuar nga anëtarë të

shoqërisë civile të cilët, nëse nuk
akomodohen ku duan dhe si të
duan, përsëri kthehen në
grazhdin e nënës bujare -
shoqërisë civile që nuk i lë 
fëmijët në rrugë! LV-ja dhe do të
ketë vota, por për shkak të 
ndarjes së një pjese të saj nuk do
të ketë vota sikur në vitin 2017.
Përpjekja për koalicion me 
LDK-në ishte e kotë për faktin se
asgjë nuk i bashkonte përveç, ta
them, urrejtjes ndaj PDK-së.
Prandaj edhe dështoi. Prandaj
do të jetë vështirë apo e
pamundur të bëhet koalicion
paszgjedhor. LV-ja ka luajtur një
rol të shëndoshë opozitar dhe ka
penguar disa procese të
dëmshme për Kosovën. Problemi
i LV-së ka qenë dhe është se 
oferta e saj është në shpërputhje
me projektet ndërkombëtare për
Kosovën si dhe mundësitë reale
për konkretizimin e tyre.
Personalisht, po të isha në 
situatë, procesin e bisedimeve
do t'ia besoja Albin Kurtit sikur
edhe luftën kundër korrupsionit.
Nëse kemi parasysh rrethanat
aktuale, LV-në nuk e shoh ta ketë
rolin udhëheqës edhe nëse del
partia e parë. LV-ja, ndonëse ka
ndryshuar shumë, më shumë se
të gjitha partitë e tjera të cilat e
kanë ruajtur konservatizmin e
tyre edhe në procese negative,
nuk e ka fituar besimin e atyre që
vrasin dhe kthjellin në Kosovë
për t'i udhëhequr proceset që e
presin Kosovën. LV-ja duhet të
bëhet gati për një opozitarizëm
të fortë dhe konstruktiv. Nëse del
e kundërta, do ta përkrah pa
asnjë rezervë.

4. AAAK ddhe PPSD: PSD do të 
mbijetojë në sajë të AAK-së që i
ka të rritura aksionet politike në
Kosovë. Ky koalicion nuk do të
ndahet keq me vota e as me
deputetë. Nëse LDK-ja fiton
zgjedhjet, ky koalicion do të
bashkohet me LDK-në sikur
edhe Nisma, nëse e kalon 
pragun zgjedhor. Haradinaj në
këtë rast mund të pajtohet edhe
të mos jetë kandidat për kryemi-
nistër. Me bërjen e koalicionit
me AAK-në, PSD-ja ka fituar
muskuj dhe ka fituar siguri që
mos t'i rrahin të tjerët, ndërsa
AAK-ja ka fituar një ekip 
përfaqësues për debate dhe
fushatë. Nuk e besoj se mund
t'i fitojnë zgjedhjet, por se
mund të dalin subjekti i tretë
apo i katërt.

PRISHTINË, 111 SHTATOR (ER) -
Kryetari i Komunës së
Prishtinës, Shpend Ahmeti, ka
pritur të mërkurën në takim
ambasadorin e ri të Mbretërisë
së Bashkuar në Kosovë, Nicholas
Abbott, të cilin e ka falënderuar
për ndihmën që Mbretëria e
Bashkuar i ka dhënë kësaj
komune. Ahmeti në llogarinë e
vet në "Facebook" ka bërë me
dije se me ambasadorin britanik
kanë biseduar për mundësinë e
bashkëpunimit në fusha me
interes të përbashkët. "Në emër
të Komunës së Prishtinës e
falënderova ambasadorin e
Madhërisë së Saj në Kosovë për
ndihmën e Mbretërisë së
Bashkuar për komunën tonë.
Ambasadori Abbott u interesua
për përgatitjet për zgjedhje dhe
theksoi rëndësinë qenësore të
parandalimit të çdo kërcënimi
ose mashtrimi të mundshëm

gjatë zgjedhjeve të ardhshme.
Ambasadorin Abbott e njoftova
me prioritetet e qeverisjes në
Komunën së Prishtinës dhe
diskutuam për mundësitë e

bashkëpunimit edhe në fusha të
tjera dhe për vazhdimin e 
miqësisë së mirë mes Kosovës
dhe Mbretërisë së Bashkuar", ka
shkruar Ahmeti.

Ahmeti takon ambasadorin e ri britanik,
diskutojnë për zgjerim të bashkëpunimit

MALISHEVË, 111 SHTATOR (ER) - Rifat
Berisha nga fshati Gurbardh i
Komunës së Malishevës 27 vjet
më parë ishte zhdukur diku në
Bosnje, gjatë rrugëtimit të tij për
në Slloveni. Pas 27 vjetëve të
zhdukjes janë gjetur eshtrat e tij
dhe të mërkurën janë kthyer në
vendlindje, pranë familjes dhe
fisit të tij, në Gurbardh. 
Eshtrat e të ndjerit Rifat Berisha
janë pranuar nga familja në
kufirin e Kosovës me Malin e Zi,
ndërsa në pranimin e arkivolit,
krahas familjarëve, ishte i pran-
ishëm edhe nënkryetari i
Komunës së Malishevës, Hajdin
Berisha dhe zyrtarët e
Komisionit Qeveritar për të
Pagjeturit, të prirë nga Prenk
Gjetaj. 
Nënkryetari Berisha e ka për-
shkruar "si një moment emo-
cionues gjetjen pas 27 vjetëve
dhe kthimin e eshtrave në
vendlindje të Rifat Berishës. Me
këtë rast, nënkryetari Berisha ka
bërë me dije se në Komunën e
Malishevës vazhdojnë të jenë të

zhdukur edhe 38 persona.
Ndërsa djali i Rifatit, Driton
Berisha, i ka përshkruar
momentet e fundit kur e ka parë
prindin, kur ishte vetëm 7 vjeç,
ndërsa ka treguar se prindi i tij
ishte nisur për të shkuar në
Slloveni, në vitin 1992, kur edhe
ishte zhdukur diku në Bosnje,
gjatë luftës atje. "Nuk jemi

ndalur asnjëherë së kërkuari, për
27 vjet, derisa e kemi gjetur,
prandaj u bëj thirrje të gjitha
familjeve që të mos i humbin
shpresat për gjetjen e famil-
jarëve të tyre të zhdukur, por të
angazhohen deri në fund", ka
thënë Dritoni, duke e falënderu-
ar Komunën e Malishevës për
përkrahje.

Kthehen në vendlindje eshtrat 
e Rifat Berishës, i zhdukur para 
27 vjetëve në Bosnje

PESHORJA
Do të keni

dëshirë
për më
shumë

vëmendje.
Nuk do të dëshironi konfron-
time, por kjo nuk do të thotë
të mos vetëmbroheni. Kini

kujdes nga vëmendja e
tepërt.

AKREPI
Nuk do të
ndiheni në
humor për
takime të

veçanta sot.
Do të keni dëshirë të 

qëndroni në vetmi dhe të
mendoni rreth çështjeve të

ndryshme. 

SHIGJETARI
Do të 

ndiheni
shumë të
kënaqur

gjatë kësaj të
mërkure. Kjo vlen si në

aspektin personal, po ashtu
edhe në atë profesional.
Dita juaj është kjo, jepni

maksimumin.

BRICJAPI
Do të keni

shumë
punë për

të bërë sot
saqë do të

mendoni se jeni personi i
vetëm që duhet të rregulloni

gjithçka rreth jush. Kjo 
situatë do t'ju mbajë të
ngarkuar gjithë ditën.

UJORI
Do të 
flisni

shumë
pas një

konflikti dhe
do të tregoni se e dinit të
drejtën që në fillim. Edhe

pse do të ketë persona rreth
jush që nuk do t'ju besojnë

në atë çfarë thoni.

PESHQIT
Ju jeni po

aq
pasionues

pas
mendimeve

tuaja sa edhe rreth çdo gjëje
tjetër në jetën tuaj. Do të

ndiheni të lirë për të vepruar
ashtu sikurse dëshironi. Mos

ngurroni në veprime sot.

DASHI
Mund të
dukeni

indiferent
në 

sipërfaqe, por
në të vërtetë po prisni
dikush të vijë dhe të 

bisedojë me ju rreth një
çështjeje të rëndësishme. 

DEMI
Sot 

ekziston
mundësia
që të dalë
në pah 

kokëfortësia juaj, por
tregohuni të kujdesshëm,
pasi kjo nuk do t'i pëlqejë
aspak personit përballë

jush. 

BINJAKËT
Ekziston
diçka që

ka ndikuar
dramatikisht

në jetën tuaj
sociale, megjithatë po e 

përballoni mjaft mirë. Do të
ketë një përfundim të 

ngrohtë për gjithçka që po
ndodh.

GAFORRJA
Do t'i 

merrni
gjërat 

personalisht
sot dhe 

përpiquni që këtë të mos e
vënë re njerëzit përreth.
Është mirë të kuptoni se

çfarë po ndodh rreth jush.

LUANI
Mund ta

ngrini
zërin këtë

të enjte dhe
sjellja juaj do t'i befasojë të
tjerët. Por, më pas, gjithçka,

do të jetë e qetë.

VIRGJËRESHA
Do të 

ndiheni
kureshtar
dhe do të

dëshironi të
mësoni gjithçka. Diçka

mund t'ju shqetësojë, ndaj
do të keni më shumë nevojë

të flisni me një familjarin
tuaj.

Një grup shkencëtarësh besojnë
se kanë zbuluar gabimisht një
kurë që zgjidh njëherë e përgjith-
monë problemin e rënies së
flokëve. Lajmi i mirë për të gjithë
ata që janë shndërruar në qerosë
pa dëshirën e tyre mbërrin nga
Universiteti i Mançesterit në
Angli. Studiues të këtij universiteti
ishin duke punuar në gjetjen e një

ilaçi për trajtimin e osteoporozës
që shkakton dobësimin e 
kockave. Shkencëtarët e kanë
pagëzuar ilaçin me emrin 
"WAY-316606". Ata kanë thënë se
gjatë testimeve kanë vënë re se
flokët e pacientëve rriteshin 33
për qind më shpejt dhe më të
dendur se normalisht. "Në
vetëm gjashtë ditë u rritën me dy

milimetra. Ne as që e kishim
menduar një gjë të tillë dhe fakti
që e zbuluam, do të thotë që një
ditë mund ta bëjë dallimin te
njerëzit që vuajnë nga rënia e
flokëve", ka thënë Nathan
Hawkshaw, udhëheqës i
studimit.

E rrallë 

Zbulohet aaksidentalisht kkura
kundër ""qerosllëkut"

FOTO E DITES

Jeta dhe paraja 
Pacienti: Doktor, a ka rrezik të vdes?
Doktori: Pse?
Pacienti: Se e kam gëlltitur një euro.
Doktori: Jo, mos u bëj merak, se qeveritarët
kanë gëlltitur miliona euro e ende janë gjallë

Peshkatarët, pas hedhjes së rrjetës së peshkimit, presin në një varkë
të vogël gjatë perëndimit të diellit në Srinagar, Indi. /AFP/

E jashtëzakonshme 

B A R S O L E TA  E  D I T Ë S

Çdo ditë në ora 15:30
The Angry Birds Movie

2 (3D)
Animuar/Aventurë/Komedi; 1 orë 39 min
Rolet: Jason Sudeikis, Josh Gad, Leslie
Jones, Bill Hader, Rachel Bloom, Danny
McBride, Peter Dinklage, Nicki Minaj, etj.

Regjia: Thurop Van Orman

Në ora 17:30 

GOOD BOYS 
Aventurë/Komedi; 1 orë 29 min

Rolet: Jacob Tremblay, Keith L. Williams, Brady
Noon, Molly Gordon, Lil Rel Howery, Will Forte,

etj.

Regjia: Gene Stupnitsky

Çdo ditë në ora 19:15 

“HOBBS & SHAW” 
Aksion/Aventurë/Triller; 2 orë 15 min

Rolet: Dwayne Johnson, Jason Statham,
Idris Elba, Vanessa Kirby, Helen Mirren, etj.

Regjia: David Leitchu

Çdo natë në ora 21:30  
ONCE UPON A

TIME IN
HOLLYWOOD

Komedi/Dramë; 2 orë 41 min

Rolet: Leonardo DiCaprio, Brad Pitt,
Margot Robbie, Al Pacino, etj.

Regjia: Quentin Tarantino

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Shkencëtarët ddalim mme nnjë ppërfundim: PProcesi
i pplakjes mmund ttë nngadalësohet 
Një studim i ri ka treguar se
shkencëtaret janë në gjendje jo
vetëm ta ngadalësojnë procesin
e plakjes, por edhe ta kthejnë
mbrapsht atë, pak a shumë
ashtu siç ndodh në filmin e
famshëm amerikan "Rasti i
çuditshëm i Benjamin Buttonit".
Një grupi vullnetarësh në
Kaliforni u ishte dhënë për një
vit rresht një koktej i përbërë

prej tri mjekimesh të zakon-
shme: një hormon rritjeje dhe
dy ilaçe diabeti. Kërkuesit po

përpiqeshin t'i testonin medika-
mentet me shpresën e rigjener-
imit të gjëndrës së timusit. Por,
pas analizave të mëtejshme, ata
kanë zbuluar fare rastësisht se
pjesëmarrësit kishin humbur
gati 2.5 vjet "në orën e tyre epig-
jenetike", e matur nga verifikimi
i gjurmëve në genomet e një
personi. Lajmin e ka përcjellë
revista "Nature".

ADEM GGASHI

Revista periodike "Akademia" e
botuesit Armagedoni (Berat
Dakaj), revistë që del një herë në
katër muaj,  është publikuar tash-
më në gjashtë numra. Në tre
numrat e fundit redaksia ka sjellë
nga një intervistë me individu-
alitete të ndryshme. Në numrin V
është intervista me mua. Në
numrin VI intervista me
akademik Ali Aliun. Intervistat
këtu, të shumtën, ndjekin një
skemë me pothuajse të njëjtat
pyetje për secilin. Si duket, i pash-
mangshëm interesimi i drejtuesit
të bisedës për AShAK-un. 
Duke qenë edhe anëtar i redak-
sisë së "Akademisë" privohem
nga e drejta të jap anamnezën e
intervistës së akademikut, po jam
në hall edhe me faktin se si t'i
drejtohem. Këto vitet e
demokracisë parlamentare na
kanë dhënë një leksion se nuk e
ke as të drejtën e replikës po nuk
ta zuri tjetri ngoje emrin. Ai nuk
ma përmendi pra emrin. Ai tha:
"...Parafolësi im" (këtu edhe pikat
e heshtjes janë të tija, që të mos
më thotë se e kam shkëputur nga
konteksti), që "ishte më zeusian,
më bubullues..." (Aliu, Ali.
"Akademia", VI f. 21). E kujtoni
këtë sloganin e Lidhjes (së
Komunistëve)? Po të ishte për
mirë thuhej: Si tha shoku N. N. Po,
kur thuhej "Parafolësi", pa iden-
titet, prite munxën. Dhe munxa
më erdhi. 
Në këtë grackë më dolën
mundësitë e kufizuara. Mund të
thosha edhe unë thjesht "Si tha
Pasfolësi", po kam pretendime
më të larta stilistike. Pastaj, duke
qenë i "nderuar" me epitetet
"zeusian" e bubullues", duhej
ruajtur niveli. Zgjodha këtë:
Akademiku në kub, (ky "kubi" të

mos lexohet si figurë gjeometrike,
po si term i matematikës). Dhe i
rri bukur ngaqë është anëtar i tri
akademive (në Prishtinë, Shkup e
Tiranë).
Po cila qe fjala ime që nxiti kaq
mllef tek Akademiku në kub? 
"Ndoshta pikiata më e
tmerrshme e degradimit shëno-
het mu mbi kupolën e AShAK-ut.
Aty madje janë kaq të sheshta
mbrapshtitë sa s'ka pse lodhet të
argumentojë gjë njeriu. Lër mën-
janë shkencën e kulturën aty, pa
shih dhe moralin. Një kryetar i
rizgjedhur me precedent vjedhje-
je të buxhetit të shtetit. Lëre se u
bëmë gaz i botës para të tjerëve,
po ç'do t'u themi nesër fëmijëve
tanë? Në këtë plan nuk ka alibi
shfajësimi asnjë instancë
shtetërore e shoqërore, asnjë for-
macion sado i thjeshtë kulturor,
madje asnjë individ me dy fije
mend". ("Akademia", V. F. 56).
Shto edhe këtë fjali: "Thashë
diçka më lart për të. Po m'u
kërkua me çdo kusht të shtoj gjë
duhet të qëmtoj fjalë të pista nga
Fjalori i Shqipes". (Po aty, f. 58).

Ja sse ssi ee ""lexon"
Akademiku nnë kkub:

"...Parafolësi im në përgjigjen tuaj
ishte më zeusian, më bubullues:
thirri në ndihmë fjalorin për t'i
gjetur fjalët më vulgare për të na e
bërë portretin... Të jetë përçartje
përçudnuese poeti dhe prozatori,
le të themi i mirë, siç thoni ju... Po
kolegët e tij që nga fillimi: Mekuli,
Pashku, Bokshi, Podrimja,
Hamiti, Basha, Rrahmani, Kraja,
meritojnë t'ua hedhë gjithë atë
vrer? Shihu në pasqyrë, do t'i
thosha, kur je esëll, po munde:
mos do të dukeshe pak larg të
qenit pranë tyre?" (Aliu, Ali.
"Akademia", VI f. 21). 

Shihni more, "...Parafolësi im në
përgjigjen tuaj..."! Në përgjigjen e
kujt? Mos deshi të thotë në pyet-
jen tuaj!? Lëreni, të mos bëhemi
cikërrimtarë! Po ku i gjeti "fjalët
më vulgare" tek unë? Po e mori
për të tillë togfjalëshin "precedent
vjedhjeje" unë e përudh ta lexojë
vendimin e formës së prerë të

gjyqësorit më të lartë të Kosovës
për veprimin e kryetarit të
AShAK-ut, atëbotë Kryetar i
Kuvendit të Kosovës.
Dhe tani formulimi i tij më i
bukur, ashtu siç di një Akademik
në kub, duke i mbyllur gjithnjë
fjalitë me tri pika: "... Të jetë
përçartje përçudnuese poeti dhe
prozatori, le të themi i mirë, siç
thoni ju...". Pas dilemës dhe
hutimit të Akademikut në kub,
për gjendjen time, që bie e
natyrës psikologjike dhe
shpirtërore, duket sikur bën një
lëshim taktik para këmbënguljes
së drejtuesit të bisedës: "le të
themi i mirë, siç thoni ju...". E pra,
Akademiku në kub, gjatë gjithë
intervistës, duke folur për
letërsinë shqipe këtu jo se nuk ma
zuri ngoje emrin, po e vuri si
duket në file ose arkë të përemrit
të pakufishëm ETJ. Ç'flas dhe
ç'kërkoj edhe unë!? Po ai e bëri të
paqenë në letërsinë tonë edhe
akademikun Rexhep Qosja; pro-
fesorin, poetin e studiuesin Agim
Vinca; shkrimtarin me aq
potencë e prodhim letrar, Ymer
Shkrelin; Dr. Bajram Krasniqin,
Hajdar Salihun, Arif Demollin,
Ramadan Musliun, Rexhep
Murtez Shalën, Veli Karahodën,
Tahir Deskun e sa e sa të tjerë. I
fshiu si me gomë. Unë prapë e
kuptoj se, si Akademik në kub që
është, duhej rezervuar një vend
përfaqësues për të bijën, Lindita
Aliun, me një libërth poetik. E
kuptoj sërish pikën e dobët prej
prindi, po nuk e kuptoj si
Akademik në kub. E kuptoj se
stina e pleqërisë edhe sjell har-
resën, sklerozën e senilitetin (në
portat e kësaj stine po trokas
ngadalë edhe unë), po më bie
konsiderata përdhe kur shoh se
në gurrën e krijimtarisë së tij nuk
janë më muzat e bukura, po
eumenidet e ndjekjes, të urrejtjes,
të hakmarrjes, të inatit e të smirës.
Sa desha që së paku ndonjë
mendim të tij ta lexoja si këshillë
prej urtaku! Po, mund të lexohet si
këshillë ky formulim: "Shihu në
pasqyrë, do t'i thosha, kur je esëll,
po munde"!? 
Po i përgjigjem ndryshe. Dakord.
Akademiku në kub, le ta kujtojë
pra faktin se ç'vlerësim nënshkroi

në Panairin kombëtar të librit
"Fieri 2014" për vëllimin tim
poetik "Kthimi i pamundur,
Lady": "ME MOTIVACIONIN:
'Për frymën e një poezie humane,
të një brishtësie lirike, që vjen me
një poetikë të përveçme, si varg
dhe fjalë që dëshmon se vatrat e
ligjërimit të poezisë shqipe janë të
pashtershme edhe në shekullin e
ri". (Nasho Jorgaqi, Ali Aliu, Behar
Gjoka). Ky libër, po atë vit qe
nderuar edhe me çmimin
"Vëllimi më i mirë poetik i vitit"
nga Ministria e kulturës, rinisë
dhe sportit e Kosovës. Mirë more,
prandaj jam në arkën "ETJ." të
Akademikut në kub.

E kkishim ttek AAShAK-uu. UU
tha, çç'u ttha, ppo çç'tha aai

vetë? 

"Po më pyetni ç'bëjmë ne në
Akademinë e Shkencave dhe
Arteve të Kosovës. Që në fillim
dua t'ju them fare shkurtimisht
që bëjmë edhe ne ca punë të
mira... Por, megjithatë, dëshiroj
një ndërhyrje, ose thënë ndryshe
një digresion. Si mund të jetë një
institucion... ose në këtë rast një
akademi ndryshe nga ç'është
Prishtina, Kosova" (Aliu, Ali. Rev.
"Akademia" V, faqe 20) dhe këtu
pastaj ia hap kapakun Kutisë së
Pandorës para të cilave konsta-
timet e mia për AShAK-un janë
lule parajse.
Tabloja e AShAK-ut përplotësohet
edhe më shumë po t'i shtojmë
edhe konstatimet e kolegut të tij:
"Po, është e vërtetë se në Akademi
kanë hyrë njerëz që nuk e merito-
jnë të jenë aty... Brenda
Akademisë janë formuar grupe
interesi, klane, banda, quani si të
doni... edhe në këtë sjellje
rrethore primitivizmash do të
duhej të kishte një minimum
morali: nuk mund të bëhet anëtar
Akademie dikush që ka botuar
vetëm një libër dhe vetem dis-
ertacionin para 30 vjetësh, pastaj
në krah të tij vjen një manipulator
tjetër nga fusha e shkencave
shoqërore, pastaj dikush që nuk
ka bërë asgjë..." (Kraja. Mehmet,
Rev "Akademia", IV faqe 43).
Se mos thashë unë gjë më të

tmerrshme për AShAK-un. Këtë
mund ta dijë vetëm Akademiku
në kub.
Nuk është tani këtu vendi të
mbledh konstatimet e gjithë atyre
çfarë thanë për AShAK-un, për
botimin "Kosova, vështrim mono-
grafik" (2011) dhe as për "Fjalori
enciklopedik i Kosovës" (2018), e
megjithatë, nuk kam si ta shmang
një analizë për punën e
Akademisë, raporti "KRIZA NË
AKADEMI", është hartuar nga
Shkëlzen Gashi, botuar nga INTE-
GRA, financuar nga projekti
Promovimi i Shoqërisë
Demokratike (DSP) - i financuar
nga Agjencia Zvicerane për
Zhvillim dhe Bashkëpunim (SDC)
dhe Ministria e Punëve të Jashtme
e Danimarkës (DANIDA) që
menaxhohet nga Fondacioni
Kosovar për Shoqëri Civile (KCSF).
Këtë analizë mund ta lexoni në
vjegëzën:
https://fakteplus.net/kriza-ne-
akademine-e-shkencave-dhe-
arteve-te-kosoves/
Në vend të përfundimit më vjen e
më ngulitet si gozhdë në vetëdije
pikëpyetje: Vërtet, ç'deshi e ç'pati
me "Parafolësin... më zeusian e
më bubullues" Akademiku në
kub? Përse nuk reagoi kur duhej,
po iu deshën katër muaj? E lëmë,
punë e tij!
Intervistat tashmë janë botuar si
libër më vete me titullin
"Individualitete" nga Armagedoni
(Berat Dakaj), Prishtinë 2019.
Në orët e vona të natës kanë zënë
të më faniten mjegullnaja
akademike si ngasje për polemikë.
Ndoshta, ngaqë në rininë e her-
shme i doja shumë aventurat e
Hidalgos Fytyrëvrerosur, fatthëna
po m'i sjell përballjet e reja. 
Rreth një shekull më parë,
shkrimtari çek Karel Çapek, shkroi
diçka interesante: "Dymbëdhjetë
figura të luftës me penë, ose
Doracak të polemikës me
shkrim". Ka dyzetë vjet që e kam
lexuar unë në një gjuhë të huaj
dhe e kam goxha të gjallë në
kujtesë, por ju siguroj se nuk kam
nevojë ta përfill asnjë nga figurat e
Çapekut. Mjaftohem me armët e
mia si Davidi.

Prishtinë, sshtator 22019

NGASJE PËR POLEMIKË
“... Si tha parafolësi”

Ministri i Shtetit dhe për
Diasporën në Shqipëri, Pandeli
Majko, ka njoftuar se në
Modena të Italisë do të vazhdo-
jë të mësohet gjuha dhe kultura

shqipe, shkruan KultPlus.com
“Shoqata “Madre Teresa” në
Modena, Itali edhe këtë vit do
të ofrojë klasat e mësimit të
gjuhës dhe kulturës shqipe.

Regjistrimi për fëmijët të cilët
duan të ndjekin mësimin në
këto klasa është hapur nga kjo
javë”, ka shkruar Majko në
Facebook. 

Shoqata ““Madre TTeresa” nnë IItali eedhe
këtë vvit ddo ttë oofrojë kklasat ee mmësimit ttë
gjuhës ddhe kkulturës sshqipe

Veton ZZYMBERI 

PRISHTINË, 111 SHTATOR -
Përfaqësuesja e Kosovës në fut-
boll pësoi humbje nga Anglia
(5-3) në ndeshjen kualifikuese
për Kampionatin Evropian
"Euro 2020". Pavarësisht kësaj
humbje, analisti dhe trajneri i
njohur në Kosovë, Arsim
Prepolli, si dhe futbollisti
Taulant Dajaku janë shprehur të
kënaqur me atë që kanë treguar
"Dardanët" të martën në
Southampton. 
Prepolli për "Epokën e re" ka
thënë se nuk duhet të harrojmë
se Kosova ka hyrë vetëm në vitin
e tretë që është pranuar në UEFA
dhe FIFA. Ndërsa për futbollistët
është i mendimit që e kanë arritur
atë që nuk është pritur, prandaj
edhe pritjet e sportdashëve janë
shtuar dukshëm. "Kur bëhet
fjalë për një kombëtare siç është
Anglia normalisht se duhet të
jemi të kënaqur me paraqitjen e
djemve tanë duke i marrë
parasysh rrethanat dhe gjithë
ato mungesa që i kemi pasur.
Paraqitja ka qenë e mirë dhe ne
nuk duhet të harrojmë në asnjë
çast se këta djem janë duke i
tejkaluar pritshmëritë dhe ky
është vetëm viti i tretë që jemi të
pranuar në UEFA dhe FIFA.
Mendoj se loja kyçe ka me qenë
ndaj Çekisë dhe ajo çfarë mund
të them është se gjithçka është
në duart tona. Besojmë në
djemtë tanë që po na bëjnë 
krenarë dita-ditës", ka thënë
Prepolli. Ndërsa Taulant Dajaku,
që është një nga lojtarët me 

përvojën më të madhe në vend
dhe njohës i mirë i ngjarjeve
sportive, ka vlerësuar se kjo
humbje mund të vlerësohet
edhe si fitore për faktin se për-
ballë ishte një nga kombëtarët
më të forta në botë. "Kjo është
një nga ato ndeshje ku humbja
cilësohet si fitore krenarie, pasi
përballë e kishim një prej
kundërshtarëve më të fortë në

botë", ka thënë Dajaku, i cili ka
treguar edhe për gabimet që
"Dardanët" i bënë në përballje
me anglezët. "Në aspektin pro-
fesional ishte një lojë që zgjed-
hjen taktike e kishte të gux-
imshme me shumë sesa që
duhej, që e pranoi edhe elektori.
Pas golit të hershëm ekipi ynë
me presion të lartë linte hapësira
në mbrojtje dhe kam vërejtur

disa gabime në vendosje në tri
raste kur pranuam gol. Pjesa e
dytë ishte shumë e mirë për
Kosovën, ku shënuan dy gola
dhe krijuam më shumë raste,
por edhe Anglia kishte hapësirë,
po nuk arriti t'i shfrytëzojë rastet
që kishte. Dobësia e skuadrës
sonë është reparti i mbrojtjes
sepse përtej dëshirës për të dalë
në sulm dy mbrojtësit e krahut

kishin vonesa në rikthim të 
pozicioneve të tyre, por një
moskoordinim ishte edhe në
mes dy mesfushorëve defensivë.
Gjithsesi, duhet të jemi të
kënaqur me këtë paraqitje dinjitoze
pasi kemi shfaqur futboll të mirë
dhe të mësojmë për të ardhmen
në mënyrë që të jemi më të
kujdesshëm në repartin e 
mbrojtjes", ka deklaruar ai. 
Pas ndeshjeve të muajit shtator
Kosova zë vendin e tretë me 8
pikë, një pikë më pak se Çekia që
pozicionohet në vendin e dytë
dhe katër më pak se Anglia që
është lidere e Grupit A. 

Berisha: KKrenar qqë 
përfaqësoj ggjakun ttim

Mesfushori Valon Berisha është
rikthyer nga lëndimi pas shtatë
muajsh, por ka pasur një 
paraqitje shumë të mirë në
ndeshjen ndaj Anglisë.
Mesfushori i Lazios arriti të
shënojë dy gola në këtë ndeshje
historike për "Dardanët".
"Krenar që jam pjesë e kësaj
skuadre, duke përfaqësuar
gjakun tim, familjen time, vendin
tim. Si në humbje dhe në fitore ne
do të qëndrojmë gjithmonë
bashkë. Pas 7 muajve i lënduar,
ndihem i bekuar që jam rikthyer
në fushë dhe e kam mundësinë
për ta dhënë kontributin ashtu
siç dua. Nuk është rezultati që ne
dëshironim, mirëpo do të luftojmë
më shumë në të ardhmen. Ju
tifozë jeni më të mirët në botë. Ju
falemnderit!", ka shkruar Berisha
në "Facebook".

Humbja për Kosovën, 
me shije të fitores

Plantak: Cluj favorit, por Rahoveci nuk dorëzohet 
RAHOVEC, 111 SHTATOR - Skuadra e
Rahovecit është duke i vazhduar
përgatitjet për garat ndërkom-
bëtare, ku për herë të parë do të
garojë në FIBA Europe Cup,
derisa ka përballë një kundër-
shtar shumë të vështirë siç është
Cluj Napoca e Rumanisë.
Ndeshjen e parë "Vreshtarët" do
ta zhvillojnë në shtëpi më 2
tetor, kurse takimi i kthimit
zhvillohet pas një jave në
Rumani. 
Trajneri i Rahovecit, Neven
Plantak, ka folur për gjasat e
"Vreshtarëve" kundër skuadrës
rumune. "Realisht do të jetë
shumë vështirë. Kemi përballë
një skuadër që ka buxhet shumë
herë më të madh se ne. Ata janë
favoritë, por ne do të mundohe-

mi të bëjmë një paraqitje sa më
të mirë. Edhe pse do të kemi
shumë vështirë, paraqitja në
garat ndërkombëtare është e
mirë për klubin, por edhe bas-
ketbollin e Kosovës", ka thënë
Plantak për faqen zyrtare të
FBK-së. 
Kjo do të jetë hera e parë për
Klubin e Rahovecit që merr
pjesë në një garë të nivelit të
tillë. Edhe kapiteni Rron Grapci
thotë se skuadra rumune është
favorite. "Ne jemi duke u për-
gatitur maksimalisht, edhe pse
kemi një kundërshtar shumë të
vështirë që është favorit jo
vetëm ndaj nesh, por edhe për
të fituar në tërësi këtë ligë.
Angazhimi ynë nuk do të
mungojë në fushë. Do të

mundohemi të kemi një
paraqitje sa më të mirë", theksoi
Grapci për faqen e FBK-së. 
Edicionin e kaluar Rahoveci
ishte nënkampion i Kosovës dhe
finalist i Kupës.

Bashkimit ii hhiqet ddënimi
nga FFIBA

Klubit të Basketbollit Bashkimi
(meshkujt) i është hequr përko-
hësisht pengesa nga FIBA për
regjistrim të lojtarëve dhe
pengesa për pjesëmarrje në gara
në Superligë. Klubi prizrenas ka
paguar një pjesë të dënimit prej
17 mijë eurosh, derisa për dhjetë
muaj duhet ta paguajë edhe
shifrën e mbetur prej 43 mijë
eurosh, që në total bëjnë 60 mijë

euro. Largimi i këtyre pengesave
erdhi si rrjedhojë e marrëveshjes
me lojtarë (Samadan dhe Gruev)
të cilët janë fitues të rastit gjyqë-

sor ndaj KB Bashkimi. Skuadra
nga Prizreni do të garojë në
Superligën e Kosovës për 
edicionin 2019-2020.

Trajneri Arsim Prepolli dhe futbollisti Taulant Dajaku e kanë cilësuar humbjen
e Kosovës nga Anglia me shije të fitores pasi kundërshtari i "Dardanëve"
është i një niveli më të lartë në futbollin botëror. Prepolli ka rikujtuar se

Kosova është vetëm në vitin e tretë që është pranuar ndërkombëtarisht.
"Paraqitja ka qenë e mirë dhe ne nuk duhet të harrojmë në asnjë çast se këta
djem janë duke i tejkaluar prishmëritë dhe ky është vetëm viti i tretë që jemi

pranuar në UEFA dhe FIFA", ka deklaruar Prepolli 

GJAKOVË, 111 SHTATOR -
Futbollistët e KF Vëllaznimi do
të rikthehen në stërvitje sot (e
enjte). Ata kanë qenë në
bojkot më shumë se një javë,
por një marrëveshje mes tyre,
trajnerëve dhe drejtuesve të
klubit ka ndikuar që të rifillojnë
stërvitjet. "Pas një ndërprerje
të stërvitjeve që zgjati më

shumë se një javë, futbollistët
e Vëllaznimit të enjten, duke
filluar nga ora 16:00, do t'i
rifillojnë stërvitjet. Kjo është
bërë e mundshme pas një
kompromisi në mes të 
zyrtarëve të klubit dhe të 
futbollistëve e trajnerëve të
cilët duket se e kanë kuptuar
drejt situatën aktuale nëpër të

cilën po kalon Vëllaznimi,
njëkohësisht duke shpresuar
se së shpejti do të gjendet një
zgjidhje më afatgjatë për këto
probleme", thuhet në 
njoftimin e skuadrës së
Vëllaznimit. Ndeshjen e 
radhës skuadra gjakovare në
Ligën e Parë do ta ketë ndaj
Ramiz Sadikut në kryeqytet.

Vëllaznimi ssot rrifillon sstërvitjet

Abrashi: Të gjithë luftonim 
për njëri-tjetrin
Shqipëria e ka mposhtur Islandën me rezultatin 4-2 në një
ndeshje të çmendur që ka ndezur edhe një herë shpresën për
një kualifikim të mundshëm në "Euro 2020". Kuqezinjtë
arritën të merrnin tri pikë ndaj një kundërshtari direkt, duke
bërë kështu që situata në grup të ndryshojë sërish. "E kreva
punën në krahun e djathtë. Nuk pata vështirësi, jam mësuar të
luaj në të gjitha pozicionet. Gjendja fizike ishte e mirë, gjithë
ekipi e ka bërë punën sot. Si grup jemi shumë të fortë, këtë
kemi dashur të tregonim që në fillim. Sot (dje) kemi qenë si 
1-sha, të gjithë duke luftuar për njëri-tjetrin. Kemi pësuar dy
gola pak si të pakuptimtë. Trajneri na tha, në pushimin mes
pjesëve, se duhet ta fitonim ndeshjen. Tani çdo takim është një
finale për ne", ka thënë Abrashi.

Ronaldo thyen edhe një rekord 
Ylli i Juventusit dhe Portugalisë, Cristiano Ronaldo, është bërë
golashënuesi më i mirë në histori të kualifikimeve për evropian.
Ronaldo në ndeshjen ndaj Lituanisë, shënoi katër gola në
fitoren e thellë me rezultat 5-1. Për kombëtaren e Portugalisë,
Ronaldo ka shënuar 93 gola në 159 ndeshje. Me 24 gola në
kualifikime, 34-vjeçari ka thyer rekordin e sulmuesit të
Republikës së Irlandës, Robbie Keane, i cili pati shënuar 23
gola. "Jam duke kaluar kohë të mirë, por kjo vlen edhe për
krejt skuadrën. Jam i lumtur dhe jam duke u kënaqur jo pse
kam shënuar, por që jam duke luajtur në nivelin e lartë për
disa vjet. Varet nga unë për ta ndihmuar kombëtaren. Erdhëm
pasi mposhtëm Serbinë", ka thënë Ronaldo.

Messi mungon ndaj Valencias,
rrezikon edhe ndaj Dortmundit 
Që nga fillimi i sezonit Lionel Messi nuk ka marrë pjesë në
asnjë ndeshje zyrtare për shkak të një dëmtimi që e pësoi në
fillim të gushtit. Dhe kthimi në fushat e blerta duket ende i
pasigurt. Sipas katalanases "Sport", ylli argjentinas nuk do të
jetë gati as për ndeshjen e radhës në "Camp Nou", kundër
Valencias, të planifikuar për të shtunën më 14 shtator. Kjo
mungesë vjen pas atyre në sfidat ndaj Betisit dhe Osasunas.
Prognoza e shërimit nga dëmtimi i Messit duket se ka
ndryshuar përsëri. Pesë herë fituesi i "Topit të Artë" vazhdon
të stërvitet vetëm, ende nuk është rikthyer me grupin. Ai nuk
ka marrë pjesë në një seancë me ngarkesë të plotë të skuadrës
blaugrana që në fillim të gushtit. Në këtë pikë ekziston edhe
dyshimi i mungesës së tij në ndeshjen kundër Borussia
Dortmundit, në Champions, e cila do të luhet të martën e 17
shtatorit në Gjermani. 

Dënohet Arda Turan 
Mesfushori i Barcelonës, Arda Turan, është dënuar me dy vjet
e tetë muaj burgim me kusht me tri akuza për vepra penale.
"Goal" raporton se ai është dënuar me burgim me kusht për
shtënie me armë zjarri që ka shkaktuar frikë e panik, për
posedim ilegal të armës dhe për lëndim të qëllimshëm. Ylli
turk, aktualisht në huazim te Istanbul Basaksehir, ishte
përfshirë në një zënkë me këngëtarin turk Berkay Sahin më 10
tetor 2018. Pas grindjes Sahin kishte thyer hundën dhe Arda
më pas kishte shkuar në spital atë natë me një armë dhe e
kishte qëlluar në tokë gjë që ka shkaktuar panik. Turan,
gjithashtu, akuzohej për ngacmim seksual të gruas së Berkay
Sahinit. Megjithatë, ai nuk pritet të kalojë ndonjë ditë në burg
derisa nuk e përsërit ndonjërën prej këtyre akuzave për një
periudhë pesëvjeçare.

SHKURT 

TIRANË, 111 SHTATOR - Shqipëria bëri
një ndeshje fantastike duke
mundur 4-2 Islandën. I kënaqur
për këtë triumf ishte edhe trajneri
Edi Reja. Ai vlerësoi performancën
e lojtarëve tanë në fushë, por nuk
hezitoi të bënte vërejtje për
shpërqendrimet që ndodhën në
fillim të pjesës së dytë.

A iishte kkjo mmënyra ee dduhur ppër ttë
fituar?
Reja: Më pëlqeu shumë reagimi i
skuadrës që vinte pas një humbje-
je të thellë përballë Francës, por
sot tregoi se ka mundësi të bëjë
shumë më mirë në fushën e lojës.
Ne merituam të fitojmë edhe në
Islandë, ku luajtëm më mirë se
kundërshtari, por humbëm për
fatin tonë të keq. Sot ishim shumë
mirë me Gjasulën që ishte një digë
para mbrojtjes, por edhe Baren e
Memushajn që xhironin mjaft
mirë topin dhe ndihmonin për të
bërë presing. Të gjithë luajtën
mjaft mirë sot dhe duhet t'u bëjë
komplimente.

Sa nndihmon kkjo ffitore ppër tta ttentu-
ar vvendin ee ddytë?
Reja: Kjo fitore na ndihmon
shumë, por është e vërtetë që nuk
duhet të përsëritim më atë që na
ndodhi në fillim të pjesës së dytë.

Duhet të jemi të përqendruar për
ta marrë fitoren, pasi nuk mund ta
kemi gjithmonë fatin me vete.

A iishte kkjo ffitore ppjesë ee aambicies
suaj ppër tta ddrejtuar eedhe ppas eelim-
inatoreve?
Reja: Nuk ndryshon asgjë, pasi
mund të bëjmë mirë dhe unë të
vendos të kthehem në shtëpi.
Thjesht më pëlqen që kemi krijuar
një frymë mjaft të mirë grupi dhe
dua që të kontribuoj sa të mun-
dem për të lënë një ekip që di të
luajë mirë dhe të tentojë për rezul-
tate të rëndësishme.

Skuadra dduket ssikur ggabon sshumë
në mmbrojtje?
Reja: E theksova që nuk duhet ta
humbim përqendrimin
asnjëherë, por sot patëm edhe
probleme me dëmtimet, pasi u
detyruam të bëjmë dy
zëvendësime të detyrueshme me
Hysajn e Gjimshitin. Megjithatë,
edhe këtu doli në pah shpirti i
skuadrës, me Roshin që u 
sakrifikua shumë dhe me
Abrashin që pranoi të luajë në
krahun e djathtë, një rol aspak i
tij. Më pëlqen ky shpirt grupi dhe
sakrifice.

Reja: Nuk duhet ta humbim
përqendrimin asnjëherë, më
pëlqeu reagimi i ekipit

Federeri: Kjo është ndeshja
ime më e mirë në karrierë
CYRIH, 111 SHTATOR - Në një 
intervistë të dhënë për mediet
zvicerane Roger Federer është
pyetur për atë që ai e konsideron
si ndeshjen e tij më të mirë në
karrierë. Përgjigjja ka qenë disi
surprizë, pasi sfida e përzgjedhur
nga 20 herë fituesi i grand slamit
ka qenë e tillë. Nuk bëhet fjalë për
ndonjë ndeshje të luajtur ndaj
Nadalit apo Djokoviqit, por për
finale e US Openit të vitit 2004, ku
Federeri fitoi 3-0 ndaj australianit
Lleyton Hewitt (6-0, 7-6, 6-0). Ky
është edhe triumfi i parë i
Federerit në grand slamin
amerikan. "Mendoj se në karrierën
time kam zhvilluar mbi 5 ndeshje
që i konsideroj të përkryera.
Vështirë të zgjedh më të mirën.
Kam luajtur shumë finale, ku e

ndieja që do të fitoja, pasi ndihesha
mirë. Gjithsesi, nëse zgjedh
ndeshjen më të mirë, ku çdo gjë
ka shkuar në mënyrën e përkryer,

atëherë do të thosha se finalja e
2004-s ndaj Hewitt në US Open
është më e mira", ka deklaruar
Federeri. 

P R I S H T I N Ë

BK Consulting SH.P.K. shpallë të pavlefshme
certifikatën e TVSH-së, me nr. 330361387.

Sadat Kadriu shpall të pavlefshme diplomën e
shkollës së mesme "Ramiz Sadiku" Skenderaj.

Suzana Gruda - Nikaj, nga Drenasi shpall të
pavlefshme diplomën e shkollës së mesme
"Dr.Xheladin Deda" Mitrovicë, si dhe diplomën
Fakultetit të mjekësisë të universitetit të Prishtinës
së bashku me licencën e punës të lëshuar nga
Ministria e Shëndetësisë. 

Ismet Braha nga Vushtrria shesin pjesën e vet
ideale të parcelës kadastrale P70202018-00001 
K-0 ZK Gojbule Komuna e Vushtrrisë . Ftohen
bashkëpronaret që nëse janë të interesuar që të
lajmërohen te pronaret e cekur më lartë.

Lëshoj banesë me qera në lagjen "Mati 1"
përball "Super Vivës", me sipërfaqe mbi 50 m2,
kati dytë me ngrohje, klimë, ashensorë  etj,
çmimi 200 €uro. Tel: 044-185-233.

Lëshoj banesë me qira garsoniere në Ulpian
kati i parë, posedon tre shtretër dhe e mobiluar.
Preferohet për studenta ose studente, 
një qift apo të tjerë. Çmimi është 185 euro. 
Tel: 044-812-875.

Lëshoj garsonjer me qira në lagjen Ulpiana
kati i parë. Banesa është e mobiluar dhe i 
plotëson të gjitha kushtet për banim, preferohet
për një qift apo tre studentë, mund të merret
për kohë të shkurt apo të gjatë. Çmimi është 180
Euro. Tel: 044-812-875.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na 
kontaktoni në këtë numër të telefonit: 
049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 banesa ka
50m2 me dokumentacion të rregullt, çmimi52
000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy 
ballkona. Për info 044/332-640.

>> SHPALLJE TË VOGLA <<

Banesë me qira në Dardani
për çif bashkëshortësh. Banesa ka
50 m2 me një dhomë gjumi, sal-

lon e kuzhinë, banjo e ballkon dhe
shpajz. 

Kati i 7 me lift. Çmimi 250 €uro
kontakti 044-171328.

